
0,1 DEn die reiner herzen gvt
0,2 weſen ſuze wolgemvt
0,3 Den iſt mít ſuzer rede wol
0,4 mir íſt geboten daz ich ſol
0,5 Eín rede tzu rechte biríchten
0,6 ín warem rím v͛ſlichten
0,7 Ordenlich zu bringen ſíe
0,8 als der edele furſte die
0,9 Nicht rechte geordent fvnden hat
0,10 dem liebet hohes priſes tat
0,11 Vn̄ die vron eren holde
0,12 mer v͛nvnftic haben wolde
0,13 Vf frevden aventuͤre
0,14 inſinem hvſe zv ſtvͤre
0,15 Vn̄ wil zv luſt genizen ír
0,16 dar zu genade gebe mír
0,17 Der kvníc der allen kvnígen obet
0,18 als er des ímmer ſi gilobet
0,19 Vn̄ ſi bihagelich ovch da bí
0,20 dem wolgemvten werden ſi
0,21 Der mír díz werc bevolhen hat
0,22 als mich ſín wirde des nícht erlat
0,23 Ich weſe ím eín díenſt híe
0,24 dem ich doch wolde díenen íe
0,25 Indinem namen criſte iheſv
0,26 d͛ rede wil ich biginnen nv
0,27 Do der edele eren riche
0,28 vor gote der lobeliche
0,29 Hertzoge von lvthríngen
0,30 volkvmen an allen gvten díngen
0,31 Gotfrit. zu kvnige nv was írwelt
0,32 menlich gemvter als eín helt
0,33 In ír helfe der criſtenheít
0,34 vor aſchalon den ſig erſtreít
0,35 An dem ſoldane von babilo
0,36 clemens der híz dar nach. do
0,37 Gotfríd den heyden fride ſprach
0,38 als ſie des baten. vn̄ dar nach

0,39 Itweder ſít man ſtete
0,40 den gelobten fride hete
0,41 In iheruſalem do rueten ſí
0,42 Robert der grave von normandí
0,43 Mít ím Rópert von flandern
0,44 mít vil herren den andern
0,45 Ob ichˢ wolde die ich wol nande
0,46 íz wurde zu lanc. heím zv lande
0,47 Vrlovp zvm kvnige namen díe
0,48 der ſie nicht gerne von ím lie
0,49 Er mvſte ſie lan ſi crigten hín
0,50 noch hilden aſchalon die ſarrazín
0,51 Als ír lehſte ſtrit da vor geſchach
0,52 ín dem anderniar dar nach
0,53 Gotfrít der priſes vil ir warp
0,54 eínes gímeinen todes der kvnig ſtarp
0,55 Den gimeíne mít alder phafheít
0,56 bi weínte grozlich díe criſtenheít
0,57 zu golgatha .. als er des bat
0,58 an vnſers herren martherſtat
0,59 Leíte ín der patriarche
0,60 ín eínem tuͤren ſarkhe
0,61 Wart er kvniclich v͛wırͤet ín
0,62 nach ím ſín brvder baldewín
0,63 Mít aller der furſten ger
0,64 in ediſſa wart kvnic gecronet der
0,65 Als er nach hohem priſe ranc
0,66 vil der lande er bitwaͤnc
0,67 Eín menlicher helt ouch erntſhaft
0,68 ím was des lıbͤes volle craft
0,69 Den vianden ſharf ín ſtrite hart
0,70 als er kvníc gecronet wart
0,71 Amalech von arabía·
0,72 nam von ím ſín riche da
0,73 Nach dem philiſteus
0,74 aſchalon vn̄ tyrvs
0,75 Wolden ím zv dienſte leben
0,76 vn̄ wurden ſine zíns geben
0,77 Der keíſer vz chrichen lande
0,78 vil richeít er ím ſande
0,79 Sín warer helfer iach ſich d͛ ſín
0,80 zv eínem ſvne ím welte er ín
0,81 Davít von armenía
0,82 vn̄ der kvníg von avenía
0,83 Seltſene kleynot· vn̄ gabe rich
0,84 ſi ſanten ím vn̄ gaben ſich
0,85 Ire furſten díe chorrozaní
0,86 díe perſen vn̄ díe medí

Referenzkorpus Mittelhochdeutsch v2.0 (https://linguistics.rub.de/rem) 2

https://linguistics.rub.de/rem


M315: Landgraf Ludwigs Kreuzfahrt Diplomatischer Lesetext

0,87 Im ſanten durch ſíne werdicheít
0,88 ſíe lobten ſín ím bireít
0,89 Prothí die enwolden ín
0,90 v͛names nícht eínen menſhen ſín
0,91 Svnd͛ er were mars der got·
0,92 an den ſie warten ín ſtrites not
0,93 Er were ouch ír got der criſtenheít
0,94 mer v͛meret was ſín werdicheit
0,95 Vber den nylvm vn̄ vber daz rote mer
0,96 do er mít ſínem werden her
0,97 Reit von ediſſa. der ſtat
0,98 da man ín gecronet hat
0,99 Vn̄ zu jheruſalem er wolde
0,100 als man ín biſtetigen ſolde
0,101 Zwiſſen neapolís vn̄ anthioch
0,102 díe heyden ím viende waren noch
0,103 Si hetten craft vn̄ vil was ír
0,104 wol mvgen nv daz ſprechen wír
0,105 Daz der irwelte baldewín
0,106 eín menlich helt iſt geſín
0,107 Veſte gemvt eín furſte
0,108 ín vollem getvrſte
0,109 Durch der viande lant er reít
0,110 die durchvart was ím doch v͛ſeít
0,111 Vor. von den ſarrazinen
0,112 Baldewín do het der ſínen
0,113 Im vf den wec vz geſvndert
0,114 nvr vírzíc vn̄ hvndert
0,115 Ríttere manlich vn̄ veſte gemvt
0,116 geríten ſtarc vf orſen gvt
0,117 Ouch alſo manígen genden man
0,118 vor eíme gebirge was eín plan
0,119 Vf deme die heyden mít craft
0,120 lagen mít voller ritterſhaft
0,121 Als da des kvníges warten ſi·
0,122 daz gebirge genant iſt perithi
0,123 Durch die enge mvſte baldewin
0,124 do er nv was ſo nahen ín
0,125 Kvmen daz er wol marcte díe
0,126 viende. vn̄ ouch ín ſahen ſie
0,127 Hvndert tvſent waren der
0,128 ín gotes namen mít ín ſtreit er
0,129 Hi zu gehorte rede vil
0,130 die ich durch kvrze lazen wil
0,131 Wen got half baldewínen
0,132 daz er vn̄ di ſinen
0,133 Mít ſo cleiner ritterſchaft
0,134 angeſigten ſo ſtarc der heydenſchaft

0,135 Fluchtic wurden vor ím díe
0,136 er iagte ín nach írſlagen. ſie
0,137 Wurden von ím daz merer teil
0,138 die andern tíefer wunden meil
0,139 Als die criſten ſie nicht ſparten.
0,140 furten war ſie karten
0,141 Mít dirre cleínen ritterſchaft
0,142 hín tzv ſyon twanc er zínſhaft
0,143 Die lant gar biz an berſabe·
0,144 er irwarp da priſes me
0,145 Marthimam die gvten ſtat
0,146 ſtritlich ergewunnen hat
0,147 Von d͛ an daz wazzer albana
0,148 díe heiden er ím neigete da
0,149 Der vil daz leben doch v͛los
0,150 von albana vber zv orchados
0,151 Von dan bíz zv Rvbím
0,152 zwiſſen joppen vn̄ philiſtím
0,153 Tyre des ledic vor ím bleip
0,154 doch die heidenſhaft er da v͛treíp
0,155 Waz der nicht tot wart geſlagen.
0,156 noch ſich írgaben ich wil vch ſagen
0,157 Mít namen die ſtete die er gewan
0,158 vn̄ tet ſie gote vnd͛tan
0,159 An der vart gegín jheroſolimís
0,160 archas. dar nach tripolís
0,161 Die v͛merte ſtat biblyum
0,162 ſyᵈon vor der berichtvm
0,163 Akers dar nach kayphas
0,164 Ceſarea ir ovch eíne was
0,165 Inackers dirre gotes man
0,166 die burc ſchandalunn er gewan
0,167 Er gewan joppen vn̄ aſſur
0,168 dar nach vor kvnigesberc er fur
0,169 Die er gewan. er tet noch me
0,170 er gewan den tvrn ín ſyloe
0,171 Die burc malve eín veſtez werc
0,172 er gewan. vn̄ dar nach kaynſberc
0,173 In philiſtim pharan
0,174 díe ſtat er ſturmlich gewan
0,175 Er het nv volkes groze craft
0,176 vn̄ gar werliche ritterſhaft
0,177 pharan lac nahen dem nýlo
0,178 ín eíne ſucht viel der herre do
0,179 Als ín got haben wolde
0,180 vn̄ er nícht mer híe ſolde
0,181 weſen ín dírre íamercheít
0,182 vnſer herre nach ſiner arbeít

0,183 Nach der Sígenvnft tzv lone
0,184 wolde ím des ſiges crone
0,185 In der hymele jeroſolímís
0,186 biſtetͤen da diheín arbeít ís
0,187 Svnd͛ frevde an alle iamercheít
0,188 Rue an alle arbeít
0,189 Dírre kvníg gote getruͤwe
0,190 mít voll͛ bichte. mít gantzer ruͤwe
0,191 Geſpiſet mít dem lebenden brote.
0,192 vf gap er die ſele gote
0,193 Wíe grozlichen ſwere
0,194 vm ín bitrubet were
0,195 Díe lobeliche criſtenheít
0,196 mít furſten mít der phaffheít
0,197 In vol clagender iamercheít
0,198 nícht gar wírt vch daz giſeít
0,199 Als vor lebende der werde
0,200 mít vollem flize des gerde
0,201 Wíe an tvgenden d͛ vorneme
0,202 tzu jheruſalem er qveme
0,203 Mít eren als er ſolde
0,204 Sín kvníclich recht da holde
0,205 Alſo ín índie ſtat
0,206 bracht toten mít eren hat
0,207 Der patriarche vn̄ doch in iamercheit
0,208 die biſhofe mít der phaffheít
0,209 Nach criſtenlichem rechte do
0,210 des erſten tzu dem templo
0,211 Als ím daz ampt da geſchach
0,212 tzvm ſpítal ſie trugen ín dar nach
0,213 Mít geſange doch ín vngehabe
0,214 dar nach tzvm heiligen grabe
0,215 Von dan vz tzu golgatha
0,216 Baldewinen ſie bigruben da
0,217 An werdicheít den claren
0,218 nach ſibenzehen iaren
0,219 Vn̄ vorbaz drier mande me
0,220 als er ín ediſſe
0,221 Wart gecronet werdícliche
0,222 tzu jeruſalem deme riche
0,223 Iz het der kvníc Baldewín
0,224 eínen werden mag ſín
0,225 Gegeben tzu herren der ſtat
0,226 ediſſe. der mít hoher tat
0,227 Het erworben daz man ín
0,228 ſagte eínen den beſten ritt͛ ſín
0,229 Als in die criſtenheít da het
0,230 vil leides er den heiden tet

0,231 Er híz ouch Baldewín von burgo
0,232 den namen mít vollem rate do
0,233 Von ediſſa die furſten ſie kvrn ín
0,234 tzu herren vn̄ kvníc ſolde er ſin
0,235 Vn̄ gewaldíc vf ſyone
0,236 mit eren nam er die crone
0,237 Syon der berc genennet ís
0,238 vf den jeroſolímís
0,239 Iſt gebuwet dírre Baldewín
0,240 eín menlich helt iſt er geſín
0,241 In allen wis gar lobeliche
0,242 was er vor. deme riche
0,243 Eín menlich helt giwere
0,244 den ſarrazinen givere
0,245 Kvne. milte. tzu gote wís
0,246 des furt ſín name noch hohen prís
0,247 Der heidenſchaft bitwanc er vil
0,248 híe mít ich ín lazen wil
0,249 Als er ginendicliche
0,250 v͛richtet het daz riche
0,251 Vn̄ er daz hymelrich erwarp
0,252 nach dem tzehenden iare er ſtarp
0,253 Nach ím was als ich vch ſage
0,254 groz weínen er wart mít voller clage
0,255 Nach kvníclichem werde
0,256 gegeben der erde
0,257 Tzu golgata da iheſus críſt
0,258 durch vns gecruziget iſt
0,259 Als díz ergínc nícht lanc dem na
0,260 díe furſten mít frage ſuchten da
0,261 Ob da noch were íeman
0,262 der mít der ſippe tzuge an
0,263 Gotfriden. daz er vor qveme
0,264 die crone daz riche nene
0,265 Síe wolden ín tzu herren han
0,266 díe mageſchaft tzoch ſich níeman an
0,267 ane kvnic wolden ſi nicht ſín
0,268 Sí wurden tzu rate ſo vndír ín
0,269 Ire boten díe herren ſanden
0,270 den furſten tzu duͤtſhen landen
0,271 Daz eínen kvníc ín geben díe
0,272 gimeíne des bigerten ſíe
0,273 Ir bete ſnel dar an geſchach
0,274 fulkonem von andernach
0,275 Einen herren wis von arde ho
0,276 vber ſanten ſie ín do
0,277 An dem man nícht nvr wirde vant
0,278 er was mag des kvniges von engellant

0,279 Menlich eín ritter vzerwelt
0,280 als man ſprícht ein warer helt
0,281 Milte. wiſe. warhaft
0,282 er wart eín ſhur der heidenſhaft
0,283 Der er ſít vil von libe tet
0,284 tzwene ſvne fulko het
0,285 Baldewínen vn̄ almerích
0,286 mít den er vb͛ machte ſích
0,287 Ouch mít erlicher ritterſhaft
0,288 werlich vn̄ manhaft
0,289 Als der herre vber quam
0,290 díe criſtenheít ín gerne nam
0,291 Sie enphiengen ín lıpͤliche
0,292 gecronet tzu dem riche
0,293 Wart er mít grozen eren.
0,294 bi ím bigonde ſich meren
0,295 Díe criſtenheít· díe heidenſhaft
0,296 nam abe. grozlich an ír craft
0,297 An ín er priſes vil erwarp
0,298 ouch den hymel lon. do fulko ſtarp
0,299 Vn̄ er mit eren wart bigraben
0,300 als die kvníge ír recht des haben
0,301 Nv was der edele fulko
0,302 dem riche vor gíweſen ſo
0,303 Díz wolden ſíe ím tzu eren tvn
0,304 díe furſten Baldewínen ſínen ſvn
0,305 Croenten vn̄ kvrn an ín
0,306 gewihet tzu kvnige wart er ín
0,307 Eín vnhelſame píne
0,308 vn̄ eín hagel der ſarrazíne
0,309 Díe wile er lebte ſo was der
0,310 kurzlichen doch ſtarp er
0,311 In clagte ſtarc die criſtenheít
0,312 mít eren tzu grabe wart er gíleít
0,313 Vnd͛ eínen tuerlichen ſarch
0,314 dar an ſínes namen march
0,315 Man vant geſchriben al da man las
0,316 wie er an tvegenden bluende was
0,317 Nach ím an daz riche
0,318 ſie namín amelriche
0,319 Baldewínes bruder der ouch daz
0,320 ín voller wírde biſaz
0,321 [T]zu wibe er eíne gravín
0,322 nam. ſie was ſín magín
0,323 ER tet ouch we den heiden
0,324 ſít er mvſte ſich ſcheiden
0,325 Von ír daz gap ín geiſtlich recht
0,326 vn̄ ír ſíppe die rede iſt ſlecht

0,327 Doch alſo daz haben geleſen wír
0,328 tzweí kint het er mít ír
0,329 Eínen ſvn d͛ híz ouch baldewín
0,330 vn̄ Sibillam eín ivncvrowelin
0,331 Als die ſheidunge geſchach
0,332 vber etliche íar dar nach
0,333 Dírre kvníc amelrich
0,334 mít manvhele er frvnte ſich
0,335 Dem kvníge von Crichen lande
0,336 Sin na magín ím der ſande
0,337 Díe ím mít grozen eren qvam
0,338 amelrich ſi tzu wibe nam
0,339 Mít der er eíne tochter het
0,340 yſabel der name ſtet
0,341 Do amelrich an diſem leben
0,342 het den geiſt vf gígeben
0,343 Ouch nach grozer arbeít
0,344 díe er ín gotes dienſte leít
0,345 Vn̄ er tzu grabe was gileít
0,346 nach der kvníge gewonheít
0,347 Tzv kvníge den ſvn ſínen
0,348 man cronte baldewínen
0,349 Sínes mvtes allen luten ſlecht
0,350 Menlích wiſe da bi gerecht
0,351 Als eín hobſh magt gar tzvchtíc
0,352 der h͛re was miſelſuchtíc
0,353 Daz woſte an ím baldewín
0,354 ane wíp er wolde ſín
0,355 Vn̄ leben kvſhliche
0,356 grozer tvgende ríche
0,357 Er was. vn̄ ouch von groz͛ tat
0,358 eín miltez herze er hat
0,359 Semftmvtíc wol geſit
0,360 vf lange íar was íz gefrít
0,361 Tzwiſſen ím vn̄ den heiden
0,362 vn̄ daz von ín beiden
0,363 Vv͛eſtent vn̄ gemacht alſo
0,364 daz iz was ſtete ez was ouch do
0,365 Der tzít bi ím eín grave wert
0,366 der hohen pris vnervert
0,367 Mít menlicher ritterſhaft
0,368 het erworben an der heidenſhaft
0,369 Wilhalm was von grozer tat
0,370 der margrave Cvnrat
0,371 Sín bruder was von . . . . . . . . . .monteral montferra
0,372 der herre was ouch der tzite da
0,373 Der erliche kvníc baldewín
0,374 Sibillan die ſhone ſweſt͛ ſín

0,375 Mít magtvmlichem liebe
0,376 wilhalme er gap tzu wibe
0,377 Die graveſhaft tzu ȷȯppen mít der
0,378 wol mochte ſich des frowen er
0,379 Sibilla wart ſwanger vn̄ gebar
0,380 eínen ſvn ſhonen gar
0,381 Wilhalm man ouch tovfte ín
0,382 d͛ vater ſich frovte des ſvnes ſín
0,383 Der doch kvrtzlích ſtarp dar nach
0,384 an ím groz ſhade do geſchach
0,385 Vn̄ leide baldewínen
0,386 den ȷv̇ngen oheím ſínen
0,387 Het er lıbͤ von h͛zen gar
0,388 do der gewuchs in daz zwelfte íar
0,389 Da cronte zv kvníge baldewín
0,390 von tripole bivalhe er ín
0,391 Dem graven Reímvnde
0,392 tzu hvte als er ím gvnde
0,393 Wol gvtes. do was er wol biwart
0,394 mit reymvnde. da was von hoh͛ art
0,395 Von lílingen geborn eín ritter gvt
0,396 des libes ſhone menlich gemvt
0,397 Des gutes arm. tzu man kos ín
0,398 von joppen die gravín.
0,399 Sibilla. iz was ír bruder leít
0,400 der kvrtzlich an d͛ vzſeᵗzzícheít
0,401 Starp. er wart tzu golgata
0,402 gileít nícht vber lanc dar na
0,403 Als ín wolde haben got
0,404 lac wilhalm d͛ íunge tot
0,405 Der als daz heiſhet kvniclich art
0,406 mít grozen eren bíſtatet wart
0,407 Doch mít voller iamercheít
0,408 bi die kvnige hín gileit
0,409 Sibilla was ſínnen riche
0,410 dar nach kvrtzliche
0,411 An eraclío ſíe daz gewan.
0,412 vn̄ an den furſten. daz ír man
0,413 Gwido tzu kvníge wart gekorn
0,414 gecronet. daz was dem graven zorn
0,415 Von tripele reymvnde
0,416 wan er noch vormvnde
0,417 Was des riches vn̄ man hat
0,418 gecronet ín ane ſínen rat
0,419 Gwiden vn̄ ſiner wírtín
0,420 Reymvnt ír vient des wolde ſín
0,421 Ir ſhaden er warp wo er daz
0,422 v͛mocht. er was ín ſtarc gehaz

0,423 Von monteral der furſte Reinolt
0,424 bi . . .ím Reímvnde des lígen wolt
0,425 Den fride den biſtete
0,426 der getruwe baldewín hete
0,427 Sibillen bruder mit der criſtenheít
0,428 vn̄ mít den heiden den v͛ſneít
0,429 Wer wil ím des weſen holt
0,430 von monteral grave Reínolt
0,431 Mít eínem rovbe den er nam
0,432 da von grozer íamer qvam
0,433 Von babilone der ſoldan
0,434 Salatyn alle ſíne man
0,435 Er biſante ín al der heidenſhaft
0,436 vor ȷėrvſalem fuͤr er mít craft
0,437 Gwido mít den ſínen
0,438 ſtreít mít Salatínen
0,439 Nicht wol iz do den criſten gíe
0,440 ich meíne den ſig v͛lurn ſie
0,441 Gevangen wart Gwido . . . .mít
0,442 mít ím alle die furſten do
0,443 Waz er der ín dem ſtrite hat
0,444 Salatín gewan die ſtat
0,445 Jheruſalem. mort da írgínc
0,446 wen er wolde den vinc
0,447 Er. die and͛n ſluc man tot
0,448 als ín daz Salatín gebot
0,449 Alle die hus. vn̄ gar die ſtete
0,450 waz ſo der kvníc der ínne hete
0,451 Svnd͛ ſurs alleine die gewan
0,452 mit craft der Soldan
0,453 Etliche er hilt etliche er brach
0,454 den rovp er vngefuge rach
0,455 Den reinolt nicht wol gen[u]men hat
0,456 vnſers h͛ren crutze von d͛ ſtat
0,457 Jheruſalem nam Salatín
0,458 vn̄ furte íz mít ím hín
0,459 Not leít nv díe criſtenheít
0,460 von der tzít daz die menſheít
0,461 Got vnſer herre enphíe
0,462 als daz tzu ſalden vns ír gíe
0,463 So hetten ſich des ergangen aldar
0,464 tvſent vn̄ hvndert iar
0,465 Siben vn̄ achzíc dar nach
0,466 daz leit der criſtenheít geſchach
0,467 Díe het nv veſtenvnge nícht me
0,468 nvr ſurs die hiz vor tyre
0,469 D. ....er margrave Cvnrat
0,470 . .... von monv͛ran qvam d͛ ſtat

0,471 Tzu helfe. vn̄ da der criſtenheít
0,472 von der er ofte biſtreít
0,473 Díe heiden er tet ín grozen ſchaden
0,474 ſi waren ſtarc mít ím v͛laden
0,475 Als eín man eín werlích helt
0,476 er werte ín wazzer vn̄ alle velt
0,477 Wa ſo ſi ím erbuten ſich
0,478 da geſigte er an ín menlich
0,479 Er het docht nicht grozes hers
0,480 ín dem hertzen des mers
0,481 Ligᵉt ſurs. nv qvamen die mere
0,482 wie grozlichen were
0,483 Bikvmmert díe criſtenheit
0,484 ín die werlt vn̄ waz di iamers leit
0,485 Von den heyden vber mer
0,486 wíe daz ſie hetten cleíne wer
0,487 Daz ír wegete ſwerliche
0,488 hir alle der criſten riche
0,489 Daz volc der mere bitrubet wart
0,490 etliche lobten díe vbervart
0,491 Tzu helfe dar chvmen der criſtenheít
0,492 der verte die erſten waren bireít
0,493 Die menlichen lampartare
0,494 als die edelen romere
0,495 Venediere
0,496 vn̄ Genuvere
0,497 Ouch and͛ ſtete vil mít ín
0,498 die ſtarc ouch ín lamparten ſín
0,499 Mít eínem werlíchen her
0,500 v͛ſolt ſie qvamen vber mer
0,501 Worden ledíc vz ír haft
0,502 der gevnerten heidenſhaft
0,503 Was nvwens der kvníc gwído
0,504 diſe geſte enphínc er fro
0,505 Gwido het tzu helfe noch
0,506 díe veſten . . . ........ vn̄ anthioch
0,507 Trípele karte wider an ín
0,508 vn̄ wolde ím tzu helfe ſín
0,509 Der kvníc Gwido ſuchte rat
0,510 an margraven Cvnrat
0,511 Von montv͛ra vn̄ bat ín
0,512 daz er ſín helfer wolde ſín
0,513 Do rít ím der marchís
0,514 als er was der ſache wís
0,515 Daz er vor akers legerte ſich
0,516 der rat was bihegelich
0,517 In allen. alſo ſi waren da.
0,518 akers phtoloniayda

0,519 Hiz vor. diz was ír allír kvr
0,520 Síe qvamen rítterlich da fur
0,521 Der kvníc vn̄ al die ſíne
0,522 ovch díe werden lampardíne
0,523 Der getzelt ſach man da ríche
0,524 vf ge ſlagen. koſtliche
0,525 Was ſin alles írdacht
0,526 waz ſie mít ín hetten bracht
0,527 Tzu der ſtat menlích
0,528 dicke ſie v͛ſuchten ſich
0,529 Vnv͛drozzen mít ír rítterſchaft
0,530 So was tzu cleíne ot noch ír craft
0,531 Die ſarrazíne crefticlich
0,532 die ſtat werten vn̄ menlich
0,533 Salatíne von babilo
0,534 qvamen nv des di mere do
0,535 Gegen den criſten tzu wer
0,536 mít gar creftigem her
0,537 Er quam. nv gedachte der ſoldan
0,538 gewís ſíe alle gevangen han
0,539 Vn̄ wie ſi gireíte weren ſín
0,540 er ſprach “ír kvmt diheiner hín”
0,541 Iz were ouch ín geſhehen ſo
0,542 ír was zv cleíne nv ſehet wo
0,543 Vnſer herre ín helfe ſande
0,544 von dem mer tzu lande
0,545 Sie ſahen kvmen koken . . .kil kil
0,546 Galínen barken sigelten vil
0,547 Dar vffe volkes groze craft
0,548 mít gar werlicher ritterſchaft
0,549 Als got tzu troſte gap die diſen.
0,550 ín qvamen vil der thenen ouch d͛ friſen
0,551 Normane ſchotthen vn̄ noch me
0,552 von allen landen alvm die ſe
0,553 Werlich tzu ſtrite gar
0,554 Síe quamen ín criſtes ere dar
0,555 Díe mít eren Gwido
0,556 enphínc er was ír kvͤmfte fro
0,557 Vndír ín als ich vch ſagen wil
0,558 werlich ír qvam tzu fuze vil
0,559 Der friſen als ſie des haben ſíten
0,560 d͛ mínner teil was der geriten
0,561 vz den and͛n die groſten ſhar
0,562 wol georſet qvamen dar
0,563 Diſe ſich hilden ſvnderlich
0,564 ín vırͤe daz her do leíte ſích
0,565 Kvníc Gwiden was ſín ſchade leít
0,566 vn̄ ouch d͛ gebreche d͛ criſtenheít

0,567 Er ſuchte helfe vn̄ rat
0,568 an den margraven Cvnrat
0,569 Von montv͛ra wande er woſte ín
0,570 alle tzít tzu ſvlchen noten ſín
0,571 Endehaftes rates wis
0,572 er ſprach “ey werder marchís
0,573 Ich clage vch míne grozen leit
0,574 noch mer díe not der criſtenheít
0,575 Ir wizzet wol wíe grozlich
0,576 die hat biſweret. vn̄ mich
0,577 Von babilo ſalatín
0,578 nv ſprechet waz mac daz wegeſte ſín
0,579 Der criſtenheít vn̄ mír
0,580 wolt . . .an vns an ím gerechen wír
0,581 Daz got des ſi gíeret
0,582 ir horet wol wie er keret
0,583 An vns mortgitígen haz
0,584 vn̄ trachtet ſtete wiedaz
0,585 Er v͛terbe die criſtenheít
0,586 ich clage vch nícht eíne míne leít
0,587 Svnd͛ gotes. vn̄ ouch d͛ mvter ſín
0,588 d͛ hohen hymel kvnígín
0,589 Ir horet wíe aller tegelich
0,590 er ín tzu laſte͛ ſamnet ſich”
0,591 Do ſprach der herre von monv͛ran
0,592 “íz beſte were vch getan
0,593 het ir des volle craft
0,594 vn̄ ouch an der rítterſchaft
0,595 Daz ír gewínnen diſe ſtat
0,596 ſo man her gilegert hat”
0,597 “Gevellet vch daz” ſprach Gwído
0,598 “ja” ſprach der marchis. do
0,599 Sprach d͛ kvníc. “vns chvmet noch
0,600 der prinze von anthíoch
0,601 Vn̄ kvníc lewe der menliche
0,602 von vbia der lobeliche
0,603 In ſtrite. vmme d͛ criſten not
0,604 Sich herte er íe den vienden bot”
0,605 Alſo eín ende nam der rat
0,606 do reít margrave Cvnrat
0,607 Heím tzu ſurs ín ſíne ſtat
0,608 ich wene er brive enphangen hat
0,609 Von dem ſoldane heímiliche
0,610 Gwiden nicht frumelíche
0,611 Sít ſagte man die ſín.
0,612 des man dar nach ſhuldigete ín
0,613 Eín erlich her Gwido hat
0,614 Nv vor akers der ſtat

0,615 Noch qvamen ím liebe mere
0,616 wiedaz vb͛ chvmen were
0,617 Vf dem mer werliche
0,618 der edele erliche
0,619 Sinen frvnden d͛ ſuze gemvte
0,620 der vienden der vngute
0,621 Der vornemer. werder. milder.
0,622 den vntvgenden der wilder
0,623 Den tvgenden giheím. der wiſe.
0,624 volkvmen anlichtem priſe
0,625 An furſtlichen arde
0,626 nach eren der wol gebarde
0,627 In ſtrite des mvtes veſte
0,628 eín rítter er was der beſte
0,629 Als man ín bi ſínen tzíten vant
0,630 ím gewarte willíc der dvrínge lant
0,631 Dar ínne gar díe ritterſhaft
0,632 er het got geforcht von aller craft
0,633 Sínes herzen. Adelet híz ſíne wírtín
0,634 Lvdewig was der name ſín
0,635 Der lanᵗgrave von des landes craft
0,636 des ím was die herſhaft
0,637 An voller gebite
0,638 eín vient der heiden díete
0,639 Der erlichen criſtenheit
0,640 er quam tzu grozer ſelicheít
0,641 Tzu ewigen pínen
0,642 den ge vn erten ſarrazínen
0,643 Die er warf an daz gevelle
0,644 der bítterlichen helle
0,645 Da vor vns got bihvͦte
0,646 durch alle ſíne gvͤte amen
0,647 Des lob tzu wítem fluge vert
0,648 furſtlicher wírde vnv͛ſert
0,649 Der írbeizᵉte von dem mer
0,650 vz den ſhiffen mít ſínem her
0,651 Vor tyre die man nennet ſurs
0,652 ich denke al ſulches nakeburs
0,653 Vn̄ ſín bi weſens gerne
0,654 wolden da enperne
0,655 Díe ſarrazíne mocht íz ín
0,656 giſchehen. ſi lizenz alſo ſín
0,657 Der margrave Cvnrat
0,658 den lantgraven ín díe ſtat
0,659 Mít allen den ſínen do
0,660 liplich enphínc vn̄ fro
0,661 Als daz tzam ſíner werdicheit
0,662 bi eín ander wart ín gileít

0,663 Die herberge vn̄ gigeben
0,664 nach eíner tzil daz was ín eben
0,665 Den geſten vn̄ was ír wille wol
0,666 als man liber frvnde ſol
0,667 Phlegen vn̄ ſhaffen rat
0,668 alſo d͛ furſte Cvnrat
0,669 Den erſten tac die nacht dem nach
0,670 mít grozem vollen ſie biſach
0,671 Iz mochte wol ſín vn̄ hette fug
0,672 jtwedert halben was ſín gnvc
0,673 Diſe rede ich meíne ſo
0,674 als íz der wírt v͛mochte do
0,675 Er wírte ſie frolich gemvt
0,676 daz namen die geſte gar vorgvt
0,677 In genvgte gvt was ír gemach
0,678 an dem andern tage dar nach
0,679 Als er was ſníer kvmfte fro
0,680 qvam der kvnig gwido
0,681 Vor ſurs írbeizte er vf daz velt
0,682 nahen de.ir borte ſin getzelt
0,683 Gegen den ſchiffen tzoch man vf
0,684 alſo daz der kvníc ſchuf
0,685 Der enwolde nícht ín die ſtat
0,686 ín enlude der furſte Cvnrat
0,687 Der wírt da traͤge gebarte tzv
0,688 der kvníg die ſchif wol marcte nv
0,689 Wi díe bireít waren tzu lobe
0,690 vn̄ wí d͛ eínem ſwebte obe
0,691 Eín banír von phelle lazurvar
0,692 dar ín eín lewe luſtiger gar
0,693 Geſníten rot dar vnd͛ wíz
0,694 als der meiſt͛ dar an legte flíz
0,695 Des zeíchens hvndert ſhilde alſo
0,696 da bi der kvníc marcte do
0,697 Des herren her vn̄ ſíne macht
0,698 wie er het hvnd͛t ritte͛ bracht
0,699 Ane die den gihorten tzv
0,700 bireít was d͛ lantgrave nv
0,701 Abe er tzu dem kvníge reít
0,702 daz wolde an ím ſín hofſheít
0,703 Als er was tvgentlicher ſite
0,704 Jm reít ſín werder bruder míte
0,705 Der priſes gernde herman
0,706 vil graven frien dienſtman
0,707 Vil werder rítter díe ích her nach
0,708 vch nennen ſol d͛ kvnic nv ſach
0,709 Sie abe ríten von der ſtat
0,710 di herren er míte ríten bat

0,711 Díe werden geſte enphan
0,712 daz wart mít willen getan
0,713 Lıpͤlichen vn̄ fro
0,714 di geſte wurden enphangen do
0,715 Von dem kvnige vn̄ al den w͛den gar
0,716 als ſi het bracht der kvníc dar
0,717 Daz wart ín v͛golden ſuze
0,718 mit hoͮbſhem wider gruze
0,719 Diſe tzwene von art díe claren
0,720 daz ſie gebruder waren
0,721 Daz bi wiſte ir glich geſtalt an ín
0,722 ouch eíner gebare ſie ſín
0,723 Geweſen ír ſíte tvgentlich
0,724 ebenes mvtes menlich
0,725 Des liebes ſtarc volkvmen gar
0,726 an al ír liden lichtgevar
0,727 Was ír anſhowen brvn reidez har
0,728 ſtete an ír worten war
0,729 Vollic vf gewachſen ho
0,730 mít ín írbeízte Gwido
0,731 Vor ſínem gitzelde . .... [er] [ſich]
0,732 ſatzte mít ín clagelich
0,733 Der bitrubte kvníc Gwido
0,734 Síner rede bigonde alſo
0,735 “Gelobt ſi der ſtarke got
0,736 er hat ſínes volkes not
0,737 Vaͤterlich mít vch bidacht
0,738 vn̄ ouch mích. d͛ vch vns bracht
0,739 [het] tzu helfe. ewer kvmft
0,740 iſt vnſer gewiſſe ſigenvnft”
0,741 Aber ſprach der kvníc do
0,742 “der ſoldan von babilo
0,743 Hat mír vnmazige leít
0,744 an der gotes criſtenheít
0,745 Getan. alſo iz vns ír gíenc
0,746 an eíme ſtrite er mích víenc
0,747 Vn̄ gar die beſten die mit mír da.
0,748 tzu velde waren dem ſtríte na
0,749 Waz der beſten gevangen was
0,750 vz den andern er die las
0,751 In ſíne haft nam er díe
0,752 toten er díe andern lie
0,753 Vnd͛ den maníc werlich man
0,754 der criſtenheít iſt abe gegan
0,755 Jheruſalem er gewan
0,756 daz heilige crutze nam er von dan
0,757 Noch tvt er tegeliche leít
0,758 vnmaziche der criſtenheít

0,759 Nu ſít ír herre vns kvmen híe
0,760 lazet vns v͛nemen wíe
0,761 Ir hie tzu gebaren welt”
0,762 vnv͛tzaget als eín helt
0,763 Sprach der lantgrave do
0,764 “herre ich bín kvmen ſo
0,765 Mít mír mín bruder herman
0,766 ouch waz wír der vnſern han
0,767 Daz wír ane bítragen
0,768 ín criſtes ere wagen
0,769 Als er v͛goz durch vns ſin blut
0,770 wollen den lip. tzern daz gut
0,771 Fro. vn̄ willic gemvt
0,772 waz d͛ ſoldan tzu vn eren tvt
0,773 Gote vn̄ ſíner criſtenheít
0,774 daz iſt vns ín gote leit
0,775 Alſo v͛re ſo wírz v͛mvgen
0,776 vn̄ wir tzu wer gegin ím tvgen
0,777 So welle wír ím biwiſen daz
0,778 iſt er vns víent vn̄ gehaz
0,779 Daz ſelbe hat ouch er von vns
0,780 durch díe libe des gotes ſuns”
0,781 Dirre rede wol fro
0,782 wart der kvníc. ab͛ ſo
0,783 Sprach der lantgrave “ſaget mit
0,784 ſít frvnt. der margrave vn̄ ir”
0,785 Der kvníc ſprach “vornames ſín
0,786 frvͤnt ich gentzilichen bín”
0,787 “wil er vch helfen.” aber ſa.
0,788 fragte in der lantgrave. da
0,789 Sprach der kvníc “gentzlich
0,790 nicht wol zu helfe er ſtellet ſich
0,791 Noch er hat vns helfe v͛ſagt
0,792 do ich ím nuwes vor akers claget
0,793 Der criſten leít míne not
0,794 nícht mer troſtes er mír bot
0,795 Nur daz er ſprach ez iſt mín rat
0,796 v͛mvget irz ſo biſitzt die ſtat”
0,797 “Alſo ſol daz nicht ſín”
0,798 Sprach der lantgrave. “wír ſvlen ín
0,799 Vmme helfe bíten er iſt des wert
0,800 hat ín ieman biſwert
0,801 Oder bitrubet diheín man
0,802 duch die gotes libe daz lan
0,803 Ouch durch vnſer bete er ſol
0,804 wír durfen ſíner helfe wol”
0,805 Mít dem lantgraven Gwido
0,806 tzu dem margraven riten do

0,807 Vmme helfe ſie baten ín
0,808 die er gar v͛ſagte ín
0,809 Dar vndír doch rede vil geſchach
0,810 beider ſit. der margrave ſprach
0,811 “Ich habe gentzlichen. mít
0,812 dem ſoldane. mich gefrit
0,813 Daz ich ím ſtete halden wil
0,814 der kvnic hat ritterſchaft vil
0,815 Er enpírt nv wol der helfe mín”
0,816 noch v͛ſuchte ſich ſunderlich an in
0,817 Der lantgrave mit ſtarker bete
0,818 als er ím vor geſaget hete
0,819 In der rede ſtunt er vaſt
0,820 der wirt. der edele ſín gaſt
0,821 Wart ſtarke des bitrubet do
0,822 als wart ouch kvníc gwido
0,823 Dar vnd͛ ín der lantgrave bat
0,824 daz er mvſte ín ſíner ſtat
0,825 Sín gvt tzern da
0,826 der wirt ſprach gutlichen ía
0,827 Wíe vn̄ er wolde
0,828 al da er weſen ſolde
0,829 Tzv dem lantgraven do
0,830 ſprach der kvníc Gwido
0,831 “Sít vns der margrave Cvnrat
0,832 helfe v͛ſaget hat
0,833 Eín gut troſt vns daz ís
0,834 herre wir haben vch gewís”
0,835 “Daz habt gentzliche”
0,836 ſprach der mvͤtes riche
0,837 Ludewig. “als ich vch ſage
0,838 lat vns hie ruen achte tage
0,839 Herre. ſo íz ín fríde ſtaͤt”
0,840 daz der kvníc vor gvt het
0,841 Der lanᵗgrave aber do
0,842 ſprach tzu dem kvnige ſo
0,843 “Ane ſorge ír weſet min.
0,844 vn̄ aller der die mit mir ſín
0,845 Her kvmen. nicht enbᵉitet
0,846 tzu dem her ír rᵉitet
0,847 Vn̄ ſehet daz ſie vnfugen nícht
0,848 wand íz ofte alſo geſhiht
0,849 Waz ſo die eldeſten ſprechen
0,850 daz die iungen íz v͛brechen
0,851 Als ſie mvtwillic ſín”
0,852 tzu dem heer reít nv hin
0,853 Der kvníc er brachte ín mere
0,854 daz in tzu helfe were

0,855 Der lantgrave vn̄ wie ín hat
0,856 helfe v͛ſagt her cvnrat
0,857 Des lantgraven ſie waren fro
0,858 vf den margraven ſie ſprachen ſo
0,859 Er tete íz vnbilliche
0,860 vn̄ er het leſterliche
0,861 Sich gefrít mít dem von babilo
0,862 ouch was noch ír rede ſo
0,863 Er het des gelt von ím genvmen
0,864 der ſolt im nicht tzv nvtze chvmen
0,865 Er ſolt ſín ímmer laſter han
0,866 der rede wart da vil getan
0,867 Diſe rede vnd͛ den beſten lif
0,868 nv waren des lantgraven ſchíf
0,869 Vf dem mer als er die vb͛ bracht
0,870 het vn̄ richlich bidacht
0,871 Mít koſt vn̄ wes man dorfte dar tzv
0,872 die ſahen diſe kvmen nv
0,873 Díe vor ackirs lagen. do
0,874 Sprach der kvníc gwído
0,875 “Ich ſehe des lantgraven levn
0,876 chvmen. wol mvge wír vns ſín frevn”
0,877 Daz volc tzu dem ſtade lif
0,878 ouch díe v͛richten die ſchif
0,879 Díe lizen gen tzur borte díe
0,880 vz ir anker wurfen ſíe
0,881 Als ſi des ſín biwiſet do
0,882 vn̄ beíten írs herren kvnft ſo
0,883 An dem andern . . . .and tage dar nach
0,884 des banýr man lichte írſhínen ſach
0,885 Als vm mítten morgen frv
0,886 mít der ín werlich kvmen tzv
0,887 Ludewigen vn̄ herman
0,888 mít ín gar díe werden man
0,889 Als ſi díe bracht hetten dar
0,890 biricht rítterlichen gar
0,891 Mít wapen als ſie veſt gemvt
0,892 waren írwelte rítter gvt
0,893 Von hoh͛ geburt díe claren
0,894 hvndert ír da waren
0,895 Die tzírte der rítterſchefte recht
0,896 ouch ín maníc tuͤw͛ edeler knecht
0,897 Reít míte menlich gar
0,898 ír allír wapen licht gevar
0,899 Eíner varwe gelich
0,900 waren ín da wunneclích
0,901 Ir wapen cleít lazvr bla
0,902 dar vf der bunte lewe da

0,903 Was geſtrowet wol lvſticlich
0,904 al ir kovertuͤre dem glich
0,905 Ir helme wunnecliche
0,906 getzíret ríchliche
0,907 Wol georſet ſie tzugen tzv
0,908 mít al den werden Gwido nv
0,909 Den herren was engegen kvmen
0,910 ſi worden frolich genvmen
0,911 Da ín díe erliche brudeʳſhaft
0,912 tzu der gotes rítterſhaft
0,913 Von dem ſpitale
0,914 ſente .. johannis mit manigem frale
0,915 Mit manigem tuͤwern ritte͛ ſie
0,916 ſines ordens enphíe
0,917 Der hohemeíſter vn̄ fro
0,918 Sam taten díe tempil brud͛ do
0,919 Díe von dem duͤtſhen huſe dem gelich
0,920 vn̄ envollen liplich
0,921 Díe hetten des recht wand er ín
0,922 eín ſvnd͛lich helfe iſt geſín
0,923 Tzu biſtetene ir orden
0,924 ſín mvt was des níe enworden
0,925 Noch er wolde des v͛tzagen
0,926 ern wolde volle koſt tragen
0,927 Ouch gegen den vienden tzu wer
0,928 menlich vf ſtrites tzer
0,929 Wa man ſolde nach priſe ſtriten
0,930 vn̄ hoveſlichen riten
0,931 Eín wazz͛ nahen akirs floz
0,932 als íz noch tvt des genoz
0,933 Die ſtat des hvͦte vn̄ an íz
0,934 ſo hette ſi wazzers boſen níz
0,935 Si mvſte des liden ſwere
0,936 ob ſi des enpere
0,937 Bi daz wazzer vf das velt
0,938 hiz der lantgrave die getzelt
0,939 Vf ſlahen richer koſte gar
0,940 als ſi die bracht hetten dar
0,941 Die graven frien díeneſt man
0,942 wol wart getzíret nv der plan
0,943 Vor akirs vn̄ vber luſtíclich
0,944 ſie leiten tzu eínem rínge ſich
0,945 Daz gende volc ich ſage vch wíe
0,946 budten da al vmme ſie. die
0,947 Herren. doch guter wiſe hín dan
0,948 ír was vil. vf den plan
0,949 Ludewig ſín getzelt da ſund͛lich
0,950 het ſin paulvn. ouch dem glich

0,951 Hette ſínez biſvnd͛ herman
0,952 Sín bruder. d͛ íunge ſuze man
0,953 Des hoh priſende tat
0,954 tzu ſuzer rede bracht hat
0,955 Her wolfram von eſſenbach
0,956 gegen des brud͛ getzelde vb͛ den bach
0,957 Iz waz vf getzogen als daz ſhuf
0,958 Ludewig der herre geſníten vf
0,959 Ir beider getzelt der lewe da
0,960 ín eín gar tuͤr obdach bla
0,961 Vf alder h͛ren getzelden ſo
0,962 lac íe des herren tzeichen do
0,963 In wunneclichem werde gar
0,964 was mít den langraven dar
0,965 Kvmen der . .gᵃ grave von gelre
0,966 bi den het der von merlre
0,967 Eín rítter geherbergít vf den plan
0,968 nicht gar rich doch eín erlich man
0,969 Eín durínc des wolde ín
0,970 der grave nahen ím ſín
0,971 Durch daz er was eín hobſh man
0,972 albrecht eín luſtíc kvnpan
0,973 Da was d͛ burcgrave von aldenburc
0,974 Tzulíſh wiſe tzu ſtríte clug
0,975 Der heidenſhaft tzu níde
0,976 was da der vog von ride
0,977 Witkʰe was geheizen der
0,978 d͛ heiden tot was ſín ger
0,979 Der grave albrecht von popenburc
0,980 da was des maníc w͛lich turc
0,981 In ſtríte vnergezt enghalt
0,982 d͛ von ím tot wart gevalt
0,983 Da was d͛ grave von arnſtein
0,984 walth͛ d͛ gute vn̄ doch eín
0,985 Menlich wol geborn͛ helt
0,986 ſín tat tzu príſe was getzelt
0,987 Heínrich von helderunge
0,988 d͛ ſtarc freche ívnge
0,989 Die banír was bivolhen deme
0,990 die er furte ane alle ſheme
0,991 Der ſich wolt vínden ín voller wer
0,992 d͛ erliche grave gvnth͛
0,993 Von kevernberc da ſhone lac
0,994 na ím da eín ſín werder mac
0,995 Von bichlíngen d͛ grave friderich
0,996 von ſwarᵗzburc der gᵃve heinrích
0,997 Gerichet gar aller tvgende
0,998 an pⁱſe ſich wol v͛mvgende

0,999 Nach dem ſo wolt er werben ie
0,1000 díe wile er lebte. d͛ gᵃve von wie
0,1001 Bertolt d͛ menliche
0,1002 lac da ouch werliche
0,1003 Den heiden eín ſtrenge lage
0,1004 d͛lantgraven mage
0,1005 Von hohem arde die claren
0,1006 da mít ír frvnden waren
0,1007 Tzu liebe der hymele maieſtat
0,1008 von oxſeburc gᵃve cunrat
0,1009 Der hoher tuͤre gernde
0,1010 was íe. ſín pris iſt wernde
0,1011 Noch veſter vn̄ mvz ewíc ſin
0,1012 Mít im was da d͛ oheím ſín
0,1013 Lutolt der grave von pleyen
0,1014 als eín ſuz͛ regen des meyen
0,1015 Frevt daz ertriche vn̄ fruchtbere tut
0,1016 alſo d͛ mílde ſuz͛ gemvt
0,1017 Er fruͤte waz ſo was kvmm͛haft
0,1018 maͤnlich ſíne rítterſhaft
0,1019 Er vbete ín vollem priſe
0,1020 nach gote d͛ werlde wiſe
0,1021 Síner gelubde ſíner worte war
0,1022 den vienden eín ſtrenger var
0,1023 Síne tete ſín nícht bliben
0,1024 noch ſíne tvgende vngeſcriben
0,1025 Wíe er fur ín werdicheít
0,1026 waz er priſes íe írſtreít
0,1027 Da iſt eín buch von gemacht
0,1028 vn̄ tzu nvtz͛ rede bracht
0,1029 Wie er gap mít vollem amen
0,1030 nv habe wir ſínes ſamen
0,1031 Der anherre er iſt geſín
0,1032 díe tugentliche gravín
0,1033 Hie tzu lande maria ſie
0,1034 iſt genant ír brud͛ díe
0,1035 Menlichen. ír geburt die claren
0,1036 von pleyen die herren waren
0,1037 Grave otto vn̄ grave cvnrat
0,1038 die mít pⁱſe bernd͛ tat
0,1039 Hie hohen rvm erwurben
0,1040 ſtrítlicher not ſie ſturben
0,1041 Doch mít ſurem wid͛ gelde
0,1042 mít ín vf kurᵗzem velde
0,1043 Al d͛ tzal von hart ſtrites not
0,1044 tzalte man ſechſhvnd͛t ligen tot
0,1045 Nicht v͛re von d͛ ſtat tzu la
0,1046 ſie ſtalten gᵒzen meín ouch da

0,1047 An den vngern die ſie
0,1048 ſlugen tot alſo daz vie
0,1049 Vnmazen vil bleip der da
0,1050 tot. diſe edele maría
0,1051 Het eínen wirt d͛ ouch rich
0,1052 was eren. envollen menlich
0,1053 Von dem nvwenhvſe ſo hiz der
0,1054 geborn von hohen graven her
0,1055 Von duringen miſne ſwaben
0,1056 erlich gelebt ſie haben
0,1057 Etſliche ír nv hie lagen bí
0,1058 dem lantgaven di
0,1059 Wol wagen torſten menlich gemvt
0,1060 durch got ír leben ouch ír gut
0,1061 Dirre vlrich vns nach ím liz
0,1062 eínen ſvn der ouch hiz
0,1063 Von dem nvwenhuſe der h͛re vlrich
0,1064 wol mac v͛war daz ſprechen ich
0,1065 Als ich ín gantz habe irkant
0,1066 alle guͤte ich an ím vant
0,1067 Nach der waren libe . . .tzu . . . . .gote gebote
0,1068 hitzige libe er tzu gote
0,1069 Het von aller ſíner macht
0,1070 tzu allen luten wol bidacht
0,1071 Im ſelben als der menſhe ſol
0,1072 ſín geordent ouch den andern wol
0,1073 Aller gute was er gut
0,1074 da bi doch gar menlich gemvt
0,1075 D͛ arme vn̄ der ríche
0,1076 waren ím gelíche
0,1077 Ein͛ libe lib het er ſie
0,1078 in grozer demvt erte er die
0,1079 Armen. willic gar gemvt
0,1080 vn̄ teilte ín ſín v͛lihen gvt
0,1081 Nach d͛ lere gebote
0,1082 daz er tzu lehene het von gote
0,1083 Den habenden ouch was er des bireit
0,1084 ín gote nach ſíner werdicheit
0,1085 Ein frolich wirt den geſten gar
0,1086 ſín hof ſelden der enpar
0,1087 Eín volkvmen wirt ouch gut
0,1088 Sínem geſínde vn̄ wol gemvt
0,1089 Ich ſage vch nícht nvr war
0,1090 als ich ín han irkvndet gar
0,1091 Hie míte lege wír daz níder
0,1092 vn̄ grífen an daz erſte wider
0,1093 Sodaz ich kurtze dírre rede werc
0,1094 da lac d͛ von kirchberc

0,1095 Der gar veſtgemvten eín
0,1096 der biderbe hartman von blanckenſtein
0,1097 Der was da ín groz͛ wírde
0,1098 ín ſtrítlich͛ gírde
0,1099 Híe míte ích díe rede kurzen wil
0,1100 noch hoher graven frien vil
0,1101 Herte ritte͛ biderbe knechte
0,1102 von edelem geſlechte
0,1103 Wen ſo díe v͛bvnden
0,1104 die wol ír ſtat v͛ſtvnden
0,1105 In ſtrites gev͛te
0,1106 menlícher tete herte
0,1107 Als er íe hoh͛ choſt phlac
0,1108 d͛ lantgᵃve ſhone lac
0,1109 Vn̄ ouch díe mít ím da waren
0,1110 ín richen gebaren
0,1111 Da was d͛ grave noch d͛ fríe man
0,1112 nícht ane ſínen kapelan
0,1113 Die gote tegeliche
0,1114 da díenten fliziclíche
0,1115 Von al íres hertzen macht
0,1116 daz ampt ín ſuzer andacht
0,1117 Díe priſter tzu eren da taten
0,1118 gote. vn̄ des baten
0,1119 In voll͛ andacht reíne
0,1120 die werden gímeine
0,1121 Ane gotes libe die rítterſhaft
0,1122 het híe díheíner wirde craft
0,1123 Wie mac gut ritter er geſín
0,1124 d͛ nícht libet noch enſuchet ín
0,1125 Den herren der ím díe rítterſhaft
0,1126 an georden hat . . . .mít da bi díe craft
0,1127 Daz er ſín gut vn̄ ſín leben
0,1128 mac ín der viende hende geben
0,1129 Ouch ín des mac binemen wol
0,1130 iz wollen díe recht daz ín ſol
0,1131 Geforcht d͛ menſhe eren
0,1132 wil er hie ſín ſalde meren
0,1133 Ouch mít ím ewiclicle
0,1134 ſín leben ín hymelríche
0,1135 Díe tueren dvrínge
0,1136 al vmme tzu eínem rínge
0,1137 Si hetten ſhone ſich gileít
0,1138 ane hohvart ín voller manheít
0,1139 Síe waren ane grozen bracht
0,1140 díe erſten hute da der nacht
0,1141 Der grave hilt von gelre do
0,1142 die wart ím geboten ſo

0,1143 Die nacht het ende des morgens frv
0,1144 als ſi des waren tzu rate nv
0,1145 Die dutſhen worden gímeínlich
0,1146 bi den herren ſie leíten ſich
0,1147 Ouch waz der tempil herren was
0,1148 waz der ínſtríte vor genas
0,1149 Der hohᵉmeiſter von ſente iohanne
0,1150 mít manígem w͛den manne
0,1151 Sínes ordens ouch manígen w͛den man
0,1152 dem er ſolt het getan
0,1153 Díe von dem dutſhen huſe na
0,1154 dem wazzer leiten ſich ouch da
0,1155 Mít w͛licher ritterſhaft
0,1156 ír bruder als ſi der hetten craft
0,1157 Hertzoge bertolt von meran
0,1158 tzu dem lantgᵃven vf den plan
0,1159 Sich leite mít eíme frechen her
0,1160 menlich gemvt vn̄ wol tzu wer
0,1161 Dar nach dar brachte manígen man
0,1162 d͛ margrave h͛man
0,1163 Von baden díe den heíden haz
0,1164 trugen. nach dem an daz
0,1165 Wazz͛ mít eín͛ erlichen rote
0,1166 als er di furte tzu díenſte gote
0,1167 Tzu ſtríte wol bireíte
0,1168 der biſhof ſich leíte
0,1169 Von wirzeburc der h͛re gotfrít
0,1170 ím lagen díe oſterfranken mit
0,1171 Mít den ſínen dem na
0,1172 der biſhof von .d ludecke da
0,1173 Rudoff ſich leite eín ſelíc man
0,1174 ſínes lebens er was. nach dem ſan
0,1175 Leíte eín her wol rítterlich
0,1176 von baſele d͛ biſhof heínrích
0,1177 Von regenſburc der biſhof cvnrat
0,1178 da eín erliche rote er hat
0,1179 Biſhof albrecht von pazzowe
0,1180 dar brachte ín werdem ſhowe
0,1181 Rítte͛ knechte w͛liche gar
0,1182 eín cleíne rich birichte ſhar
0,1183 Von miſne biſhof mertín
0,1184 da h͛bergete neben ín
0,1185 Mít ím eíne genendige rote
0,1186 als ſi da wolden weſen gote
0,1187 Tzu dienſte gegen d͛ heidenſhaft
0,1188 dar brachte ouch gute rítterſhaft
0,1189 Von ochſenbrucke d͛ biſhof
0,1190 geſíndes eínen werden hof

0,1191 Von auenb͛c grave friderich
0,1192 dar brachte en vollen menlich
0,1193 Ir rechten viende der ſarrazín
0,1194 grave friderich von belgerín
0,1195 Dar brachte eín . . . . .gelie erlichez her
0,1196 rich getzíret wol tzu wer
0,1197 Von dornburc grave Cvnrat
0,1198 als er eín menlich hertze hat
0,1199 Selbe den vienden hart gemvt
0,1200 alſo írwelte ritte͛ gut
0,1201 Ouch knechte eín werliche ſhar
0,1202 brachte der herre mít ím dar
0,1203 Daz ſelbe ſín brud͛ friderich
0,1204 brachte eíne rote wnneclich
0,1205 Dem brude͛ leite er ſich bí
0,1206 tzageheít was ſín hertze frí
0,1207 Dar ſich ouch leg͛te vf den ſant
0,1208 grave florencíus von hollant
0,1209 Sín bruder otto bi ín
0,1210 von pevtheím als íchs biwiſet bín
0,1211 Síe ſelbe veſtgemvte
0,1212 írwelte rítte͛ gute
0,1213 Si brachten an den rívír dar
0,1214 eíne creftige ſhar
0,1215 Getzíret wunnecliche
0,1216 die gebruder en vollen ríche
0,1217 Sie waren des gutes
0,1218 alſo waren ſie ouch des mvtes
0,1219 Nicht ſich die lízen
0,1220 richer choſt v͛drizen
0,1221 Wo ſi díe tragen ſolden
0,1222 ouch ír pris da hohen wolden
0,1223 Tzwene gebrude͛ díe ouch da waren
0,1224 von hohem arde díe claren
0,1225 An d͛ gevnerten heídenſhaft
0,1226 ſi hetten die gute ríttterſhaft
0,1227 Si ſelbe valten manígen turk
0,1228 díe burcgraven von magdeburc
0,1229 Vn̄ meíne den edelen burchart
0,1230 vn̄ ſínen brud͛ gebehart
0,1231 Ja haben die werden noch daz wort
0,1232 vn̄ iz iſt witen gar gehort
0,1233 wi ſie als getzogene . ..... meyde gar
0,1234 waren . . . . ......... al ír ſite clar
0,1235 Hobſher . .... gebare ír hertzen gut
0,1236 da bi doch menlich gar gemvt
0,1237 Ires lebenes reíne
0,1238 den luten doch gímeíne

0,1239 An helfe mít ir gute
0,1240 ín ſuz weſen dem mvte
0,1241 Sie wolden lan ſtete vínden ſich
0,1242 fro. ír lebenes gotlích
0,1243 Si waren vn̄ ir wiſe ſlecht
0,1244 an al ír ím tvnde recht
0,1245 Sich leg͛te dar vf dar velt
0,1246 d͛ grave von manneſvelt
0,1247 Mít den ſínen rítterliche
0,1248 ín hohem w͛de riche
0,1249 Fur er all͛ tete ſín
0,1250 den bid͛ben graven híz man ín
0,1251 Eín richez vmme leger hat
0,1252 vn̄ creftíc gar ackers die ſtat
0,1253 In driv geteilt lagen die her
0,1254 mít craft werte ín daz mer
0,1255 Der eíne teil vn̄ menlích
0,1256 díz was der ſtat gar ſhadelích
0,1257 Wan ſolde waz ſpiſe kvmen ín
0,1258 daz mvſte von dem mer ſín
0,1259 Wie ſo vor akers nv al díe velt
0,1260 trugen richeít b͛nden gelt
0,1261 An den werden vn̄ voller tzirde do
0,1262 ich wene ír tzirde ſelden fro
0,1263 Der ſtat volc die machte
0,1264 vn̄ ſelden ſie bilachte
0,1265 Noch wol ſi ín bihagete
0,1266 den fride wider ſagete
0,1267 Díe gotes erliche ritterſhaft
0,1268 dem ſoldane vn̄ ſíner craft
0,1269 Ludewig der wert genande
0,1270 d͛ lantgrave von duríngen lande
0,1271 In hohem werde fur ſín prís
0,1272 wol vorbidacht vn̄ wís
0,1273 Er was tzu ſulchen díngen clug
0,1274 díe choſt der herre ſelbe truc
0,1275 Al ír malwerc die ſtat
0,1276 akers an dem wazzer hat
0,1277 Gar bí nam er ín den nvtz
0,1278 er wiſte hín dan den wazzers ſhutz
0,1279 Von ír mvlen ín witen graben
0,1280 ſi mochten des keínen nvtz nv haben
0,1281 In tzu frvmē er irdachte
0,1282 als er die tzu brachte
0,1283 Mvlen al mitten índem her
0,1284 an daz wazzer doch nícht von groz͛ tzer
0,1285 Noch von groz͛ choſt ſo waren die
0,1286 doch grozen nvtz ír hetten ſíe

0,1287 Ir marct von ludewiges her
0,1288 het ſín groze bízan daz mer
0,1289 Ouch an derſít der ſtat
0,1290 Gwido der kvníc den ſínen hat
0,1291 Den ſínen ouch het daz drítte her
0,1292 daz tzwiſſen der ſtat lac. vn̄ dem mer
0,1293 Vn̄ íz werte der ſtat
0,1294 noch gaben ín díe mercte vollen rat
0,1295 Nv biſante ſich ouch ſalatín
0,1296 wa ſo waren díe ſarrazín
0,1297 Tzu den er frvntſhaft ſich vor ſach
0,1298 vmme helfe er die ſprach
0,1299 An ſínen brifen er ín claget
0,1300 ouch mít den boten wi ím enſaget
0,1301 Hetten die criſten vn̄ wie
0,1302 mít craft vor akers legen ſíe
0,1303 Vf ſhaden der criſtenheít
0,1304 ím qvamen wol bíreít
0,1305 Vil kvníge der heiden furſten
0,1306 ín menlichen geturſten
0,1307 Mít ín írwelte rítterſhaft
0,1308 Salatín mít grozer craft
0,1309 Mít manígem ſtolzen ſarrazín
0,1310 als díe vf priſes gewín
0,1311 Waren rich getziret gar
0,1312 chvmen ín ſin helfe dar
0,1313 Kvníge furſten graven fríen
0,1314 werde ritter als . .ín ír amýen
0,1315 Síe nach mínne geldes lone
0,1316 hetten vz beríchtet ſhone
0,1317 Koſtlich nach rícheít wírde
0,1318 ír helme ir tzimírde
0,1319 Ir ſhilde rich getziret
0,1320 manígen enden dar vf v͛wiret
0,1321 In liechtez golt maníc tuer ſteín
0,1322 der von ir helmen ír ſhilden irſheín
0,1323 Durch luͤchtic vn̄ heíter var
0,1324 ín hoher wírde ſhowe gar
0,1325 Alſo ſie waren hohgemvt
0,1326 der ſarrazíne groz vberflut
0,1327 Als ſi ouch menlich waren
0,1328 ín hochverte gebaren
0,1329 In wunnen varwen ſhíne
0,1330 ſi volgeten ſalatíne
0,1331 Dem ſoldane von babilo
0,1332 vor akers díe werden criſten do
0,1333 Síe vmme ríngeten vor der ſtat
0,1334 íe wider eínen criſten hat

0,1335 Dar bracht tzu velde ſalatín
0,1336 hvndert tzu wer d͛ ſarrazín
0,1337 In drív gíteílt díe ouch lagen
0,1338 grozer hochvart ſie phlagen
0,1339 Tzu gut͛ maze v͛re gìleít
0,1340 ſie hetten ſich von der criſtenheít
0,1341 Síe hetten ín richem ſhowe
0,1342 díe velt tal vn̄ owe
0,1343 Mít getzelden tveren wíte bídact
0,1344 vil banýr hohe den obe geſtact
0,1345 Dírre venvs die gotín
0,1346 het geſníten ín díe ſín
0,1347 Choſtpere vn̄ riche gnvc
0,1348 d͛ and͛ tzu der er libe truc
0,1349 Eín wunníc vrowen bilde
0,1350 d͛ tzeichen waren ouch ír ſhilde
0,1351 Dírre marten des ſtrites got
0,1352 als ín ír vnſín daz gebot
0,1353 Iener iovem der ander jvpítern
0,1354 als di ſie helfe ſolden wern
0,1355 Daz ich die rede kvrtze híe míte
0,1356 ir banyre vil von ſpehem ſníte
0,1357 Als ſi ín der hetten írdacht
0,1358 waren da tzu lichte bracht
0,1359 Ouch nach den týren wilde
0,1360 ouch den vogeln vf dem gevilde
0,1361 Salatínes banyr da het
0,1362 íren got machmet
0,1363 Als er daz ouch wolde
0,1364 des bilde von golde
0,1365 Rich vn̄ koſtlichen gnvc
0,1366 eín karrotſhe hoͤ enpor íz truc
0,1367 Vf eínen bovm v͛ſmidet vaſt
0,1368 ouch níder wart des bovmes laſt
0,1369 Vf den karrotſhen v͛ſmít
0,1370 mít yſene ſtarc da tzv gewít
0,1371 Ir got machmet der helfe ín
0,1372 criſtus ſol ſíner criſten ſín
0,1373 Eín ware helfe ín ir not
0,1374 ſie waren da durch ſin gebot
0,1375 Groz was der ſarrazíne macht
0,1376 von vil buſvnen lvten bracht
0,1377 Da was. tambur ír rotvmbel
0,1378 wurden vf geſlagen. ír dones hel
0,1379 Irſhalten da maníc heideníſh horn
0,1380 die edelen criſten wol geborn
0,1381 Als daz was des beſten rat
0,1382 mít ſturme ſuchten ſie di ſtat

0,1383 Taͤgelich mít ſtarkem her
0,1384 díe ínnern waren ouch wol tzu wer
0,1385 Gegen den ſturmes herten
0,1386 die ſtat ſíe menlich werten
0,1387 Dort ínne ouch hi vze not
0,1388 ſi liden beider ſít ír tot
0,1389 Bleip da der werlichen vil
0,1390 iz geſhach als ich vch ſagen wil
0,1391 Wenne an die ſtat die criſten
0,1392 ſturmeten vn̄ als daz wiſten
0,1393 Vn̄ irfuren díe ſarrazín
0,1394 als ín gebot daz ſalatín
0,1395 Mít craft qvamen ſie bireít
0,1396 iagende vf díe criſtenheít
0,1397 Die vor der ſtat arbeíten ſich
0,1398 hínderwart vn̄ ſnellich
0,1399 Sie taten grozen ſhaden ín
0,1400 mít geſchozze vn̄ karten wíd͛ hín
0,1401 Da mít her lac ſaſalatín
0,1402 alſo vil d͛ criſtenen ſín
0,1403 Vt͛erbet ín der ſturmenden ſhar
0,1404 taͤgelich díe heiden ſuchten dar
0,1405 Daz ſturmen mvſten ſie nv lan
0,1406 eín and͛ werc tzu handen van
0,1407 Als daz ſturmen was gilegen
0,1408 vn̄ ſie hetten des v͛phlegen
0,1409 Nu wolden die heíden ouch ſtille ſín
0,1410 nvr bi vírͤen oder bí drín
0,1411 Díe warte menlich biſvchte díe
0,1412 vf eínem rucke der ſhıtͤ ſíe
0,1413 Eínes berges der was nícht hoch
0,1414 doch er mít hohe vber tzoch
0,1415 Der criſten vn̄ der heiden herͤ
0,1416 von dem gebírge biz an daz mer
0,1417 Den heiden ouch glich díe hute
0,1418 ſuchten ín vollem mvte
0,1419 Díe werden turrínge
0,1420 ich meíne díe dvrínge
0,1421 Ane daz íz nícht írgíe
0,1422 die wartlvte eín ander ſich ſuchten ſíe
0,1423 Mít tyoſt die menlich wart gefrvmet
0,1424 ír ſtarken ſper entzweí gedrumet
0,1425 Von ír ellen ſo díe tyoſt geſchach
0,1426 daz man wol d͛ ſpere crach
0,1427 Horte ín den heren beiden
0,1428 d͛ criſten vn̄ der heiden
0,1429 Díe criſten tzu gote wís
0,1430 die heiden durch der werlde prís

0,1431 Vf der warte manige tzít
0,1432 manígen werlíchen ſtrít
0,1433 Síe hetten des nímmer tac gebrach
0,1434 den heiden da doch we geſchach
0,1435 Von den criſten die ſie da valten
0,1436 vn̄ ſie gote bihalten
0,1437 Wolden daz lob mít wirde craft
0,1438 an der salatínes rítterſhaft
0,1439 Díe von den duringen vf der warte
0,1440 wurden giletzet harte
0,1441 Gevangen v͛wunt etſlich irſlagen
0,1442 díe wolde mít tyoſt eín heiden clagen
0,1443 Getziret nach grozer werdicheít
0,1444 menlích er vf díe warte reít
0,1445 D͛ heiden was eín hoher fral
0,1446 maníc werder emmaral
0,1447 Was ím tzu díenſte mít ím dar
0,1448 kvmen menlichen gar
0,1449 Die híz er mít gemache ſín
0,1450 alleíne reít der ſarrazín
0,1451 Als er gerte d͛ tyoſt
0,1452 d͛ grave wol torſte tragen koſt
0,1453 Daz man an ſínem gíverte ſach
0,1454 ſiner wapen obedach
0,1455 Was eín ſamít tíwͤer von ſvntín bracht
0,1456 getzíret nach w͛diclicher acht
0,1457 Mít golt borten reíne
0,1458 dar vf gewͮırͤet geſteíne
0,1459 Durchſichtíc tíew͛ lichtgevar
0,1460 dar abe ſie írgleſten clar
0,1461 Sodaz man ſich ín ín beſach
0,1462 des ſelben truc ſín oͤrs eín dach
0,1463 Daz was creftíc vn̄ ſtarc
0,1464 ſín ſhílt ouch lichten ſhín nícht barc
0,1465 Dar vf eín vrowen bilde lac
0,1466 nach der díe ſín mít liebe phlac
0,1467 Sin helm getziret reíne
0,1468 mít manígem lichten ſteíne
0,1469 Sín tzímír dar obe riche
0,1470 ez furte der manlíche
0,1471 In ſiner hant von ror eín ſper
0,1472 ſtarc. tzu bracht nach ſíner ger
0,1473 Vor bi dem yſene ein cleíner vane
0,1474 nach dem ſhilde daz bílde dar ane
0,1475 Getziret wunnecliche
0,1476 nach dem vn̄ er was ríche
0,1477 So reít ín wirde do der fral
0,1478 ín marcte eín herre d͛ ſich des hal

0,1479 Daz er dem heiden bigegenen wolt
0,1480 von pleyen d͛ grave lutolt
0,1481 Heímilich er ſich birichte tzu
0,1482 ſín oͤrs was ím ouch kvmen nv
0,1483 Snel vn̄ ſtarc ſo was daz
0,1484 ín criſtes namen dar vf er ſaz
0,1485 Er gahete da er den heiden ſach
0,1486 daz herͤ gímeíne ím warte nach
0,1487 Siner kvnft d͛ heiden werde
0,1488 als eín helt er der bigerde
0,1489 Lutolt ouch als eín man irwegen
0,1490 dem heiden ſtaphte engegen
0,1491 Ich ſage als íchz habe v͛nvmen
0,1492 do ſíe eín and͛ waren kvmen
0,1493 So nahen vn̄ ſi des duchte tzít
0,1494 als man tzur tyoſt erſprengens phlít
0,1495 Díe graven beide wol geborn
0,1496 die oͤrs ſíe namen vf díe ſporn
0,1497 Mít craf[t] ſie die erſprancten
0,1498 ír ſper tzu rechte ſie ſancten
0,1499 Itwed͛ gewínnes ſich v͛ſach
0,1500 lutolt ſín ſper da brach
0,1501 Vf dem tuͤwern ſarrazíne
0,1502 d͛ menlich ouch daz ſíne
0,1503 Vt͛et als er des gerte
0,1504 Sie biſazen beide. tzu dem ſwerte
0,1505 Greif d͛ heiden menlich
0,1506 grave lutolt mvſte wern ſich
0,1507 Der ouch menlichen nv
0,1508 ſtarke gap dem heiden tzu
0,1509 Der vf in ſlege vngetzalt
0,1510 ſluc. die ím gar ſure galt
0,1511 Lutolt. des criehe wasda ſo
0,1512 “pleyen.” ouch ofte “babilo”
0,1513 Der heiden menlichen rif
0,1514 vn̄ doch mít maníger wunden tief
0,1515 Als er eín menlich herze truc
0,1516 den ſig lutolt ím abe ſluc
0,1517 Mít grozer not ím daz geſchach
0,1518 daz im da ſicherheít v͛iach
0,1519 Der menliche ſarrazín
0,1520 vng͛ne wolde er toten ín
0,1521 Lutolt durch ſíne manheít
0,1522 gevangen d͛ heiden mít ím reít
0,1523 In daz her des waren fro
0,1524 die criſten. d͛ grave lutolt do
0,1525 Sínem gaſte ſhuf gemach
0,1526 den wuͤnt ſegen man ím ſprach

0,1527 Eín artz gewan er íme
0,1528 nícht von mír ſelben ich íz níme
0,1529 Svnd͛ als ichz v͛nvmen han
0,1530 bín des von duríngen h͛man
0,1531 D͛ lantgrave was ouch geríten
0,1532 vf die warte vn̄ het geſtriten
0,1533 Mít eínem w͛den ſarrazín
0,1534 den bracht ouch er gevangen ín
0,1535 Daz Her. als er nach priſe ranc
0,1536 des ſagten ím gar die w͛den danc
0,1537 Díz írtzvrnte ſalatínen
0,1538 vn̄ gar die ſarrazínen
0,1539 Waz ſo rínge geríten was
0,1540 mít bogen ſnel vz er die laz
0,1541 Geſvndert von der furſten her
0,1542 tvſent die waren vn̄ noch mer
0,1543 Als er daz het giheizen ſie
0,1544 alle tage ranten die
0,1545 Vor der criſten her ſneller vart
0,1546 vz ír ſtarken bogen hart
0,1547 Manígen phil ſie ſanten ín
0,1548 vn̄ iagten wid͛ fluchtíc hín
0,1549 Díz was vnlidebere
0,1550 . . . . .dem . . . . . .volke dem volke vn̄ ſwere
0,1551 Vn̄ almeiſtíc den díe gíengen
0,1552 Síe waren die m͛ enphiengen
0,1553 An ír legere díe geſhoz
0,1554 daz gímeíne volc ouch des v͛droz
0,1555 Durch gebrechen manígen den ſie liten
0,1556 vn̄ die furſten nícht enſtríten
0,1557 Den ſie alſo ſagten wíe
0,1558 nícht alſo da ligen ſíe
0,1559 Wolten ſtriten vn̄ daz nicht ſparn
0,1560 od͛ wider tzu lande varn
0,1561 Vmme ſuſt ſie liden not
0,1562 ſie weren kvmen dar durch got
0,1563 Durch den ſie wolden wagen ſich
0,1564 were iz nícht wol bihegelích
0,1565 Den beſten als díe da weren doch
0,1566 waz des ſi wolden dannoch
0,1567 Entwed͛ ſtríten oder varn
0,1568 vn̄ daz nícht lang͛ ſparn
0,1569 Die beſten rıtͤen in da. wíe
0,1570 ane ſíe nícht ſolden ſtríten. ſíe
0,1571 Hettens ouch ímm͛ ſhande
0,1572 tzogten ſie wider tzu lande
0,1573 Ouch ſtríten ſíe vn̄ v͛lurn
0,1574 den ſig. des ſie groz laſter kvrn

0,1575 Des mvſte ſhaden vn̄ leít
0,1576 líden díe criſtenheít
0,1577 Nach gimeíner rede do
0,1578 was ír antwort alſo
0,1579 “Vns iſt ein ein erlicher tot
0,1580 nvtz͛ dandaz wír liden not
0,1581 Vn̄ an dem libe alſo v͛weſen
0,1582 w͛ mochte d͛ noͤte lange gíneſen
0,1583 Waz ſo vns nv da geſchiht
0,1584 wír enflíhen v͛names von ſtríte nícht
0,1585 Noch wír wollen des v͛tzagen
0,1586 ob wír da werden gar irſlagen
0,1587 Erlich an der marther not
0,1588 den ſig biheldet vns der tot
0,1589 Ob wírn ín gotes ere irholn
0,1590 wír wollen ín williclichen doln”
0,1591 Veſte ſie waren des willen
0,1592 do ſie des nicht mochten geſtillen
0,1593 Díe rede hilden wider ſi
0,1594 an den kvnig daz brachten dí
0,1595 Der biſante die ſpitalere
0,1596 vn̄ ouch díe tempelere
0,1597 Die beſten als er díe hate
0,1598 vn̄ wart mít den tzu rate
0,1599 Waz man tvn mochte
0,1600 vn̄ ím tzu welene tochte
0,1601 Nv wart der rat vf getzogt
0,1602 vn̄ geſatz an d͛ durínge vogt
0,1603 Der rít menlich dar tzu
0,1604 er ſprach “ſo daz volc nv
0,1605 Tzu ſtríte gantzen willen hat
0,1606 ſo iſt ouch gantzer daz mín rat
0,1607 Daz wír ouch menlich grifen tzu
0,1608 vn̄ vns vf ſtrit birichten nv
0,1609 In dem namen d͛ hohen trínítat
0,1610 vn̄ ín des ere der vns híe hat
0,1611 Tzu ſamne bracht nv lat daz ſín
0,1612 iſt ſterker vns her Salatín
0,1613 Vn̄ iſt der ſínen vor vns me
0,1614 ſo iſt daz doch giſhehen e
0,1615 Daz eín cleínez her mít craft
0,1616 mít gotes helfe ſigehaft
0,1617 Wart. an der tobenden heidenſhaft
0,1618 vn̄ an ír grozen rítterſhaft
0,1619 Gedeon vf libes tzer
0,1620 drivhvndert er brachte tzu wer
0,1621 Gegen vil tuſenden den doch er
0,1622 an geſigete nach ſíner ger

0,1623 Vn̄ ſluc tot almeiſtíc díe
0,1624 daz mac ouch got vns geben hie
0,1625 D͛ vns v͛names nícht enlat”
0,1626 ín gevil wol des herren rat
0,1627 Mít Salatíne der gegen ín lac
0,1628 ſie namen ín eínen ſtrítes tac
0,1629 Der bireít des wolde ſin
0,1630 vf den tac was fride . . . .vnd͛ tzwiſſen ín
0,1631 die criſten des kvme irbeiten
0,1632 vf ſtrít ſie ſich bireiten
0,1633 Ouch was díz des lantgᵃven rat
0,1634 man ſolde lazen vor der ſtat
0,1635 Luͤte díe anevechten díe
0,1636 vn̄ tagelichen mvͤten ſíe
0,1637 Da wart geſhicket tzu daz her
0,1638 daz da lac an dem mer
0,1639 Vn̄ noch als ich vch ſagen wil
0,1640 des volkes tzu fuze was da vil
0,1641 Daz truc da maníg͛ hande wer
0,1642 ſie wurden giteilt íeclichem her
0,1643 Gar ebene vn̄ ordenlích
0,1644 als man ſprichet gar gelich
0,1645 In was daz alſo míte getan
0,1646 vor den rítenden ſie ſolden gan
0,1647 Wenne ſo des qveme díe tzít
0,1648 ſie ſolden heben erſt den ſtrít
0,1649 Des waren die fuzgengel fro
0,1650 dar vf biríchten ſíe ſich do
0,1651 Tzu dem kvníge díe franzoyſere
0,1652 vn̄ gar díe lantpartere
0,1653 Als ſie da waren gimeinlich
0,1654 Síe hilden vn̄ ſhicten ſich
0,1655 Ir was vil íz wolde ſo
0,1656 wol. d͛ kvnig gwido
0,1657 So hilden tzu dem lantgᵃven ſich
0,1658 die dutſhen fro vn̄ williclich
0,1659 D͛ hohe meiſt͛ von ſente íohanne
0,1660 mít manigem bigebenen manne
0,1661 Als er die het mít ím do
0,1662 d͛ meiſt͛ von dem templo
0,1663 Mít ſínen brudern frolich
0,1664 vnd͛ ſín banýr ouch ſchicten ſich
0,1665 Die brud͛ als die des gerden
0,1666 von dem dutſhen huſe. dier werden
0,1667 Frevte d͛ edele furſte ſich
0,1668 von heldervngen heinrich
0,1669 Der was eín ſtarc menlicher man
0,1670 den gevil díe banir an

0,1671 Díe erfuren ſolde
0,1672 als d͛ lantgᵃve daz wolde
0,1673 Díe heínrich rítterliche
0,1674 furte vn̄ menlíche
0,1675 Vf hohes príſes bíiac
0,1676 ín was nv chvmen ſtrítes tac
0,1677 Iz was noch des tages frv
0,1678 der banír was geſhicket tzv
0,1679 Als er ſelbe des bigerde
0,1680 von gelre der werde
0,1681 Als im íe libte werdicheít
0,1682 d͛ von aldenburc mít ím da reít
0,1683 Des kvnft biclagete da maníc turc
0,1684 da reít grave albrecht von popenburc
0,1685 Von ride wítýge der vogt
0,1686 noch der banyr bi tzogt
0,1687 Von arnſteín her walther
0,1688 vn̄ and͛re w͛den graven mer
0,1689 Ouch der lantgrave herman
0,1690 vil fríen erliche die[n]ſtman
0,1691 Vf ſtrít frech gar gemvt
0,1692 die banýr veſte was bihvt
0,1693 Von manígem ritt͛e wol geborn
0,1694 Ludewig hilt die ſpitze vorn
0,1695 Ouch die ſtrít herten leyen
0,1696 der von moſeburc vn̄ der von pleyen
0,1697 Grave lutolt vn̄ grave Cvnrat
0,1698 ſie waren von rítterlicher tat
0,1699 Als ſíz biwiſten an dem tage
0,1700 ír qvam maníc ſarrazín tzu clage
0,1701 Fríderich von bíchlíngen
0,1702 d͛ edele von líníngen
0,1703 Grave friderich ſo híz ouch d͛
0,1704 eín menlich herre gar was er
0,1705 Veſt gemvt vf ſtrites werc
0,1706 d͛ wol geborne von hennenberc
0,1707 Grave poppe er reít ouch da
0,1708 tzu dem het ſich gedrenget na
0,1709 Grave cvnrat ſín brud͛ friderich
0,1710 von dornburc getzíret ritterlich
0,1711 Síe waren kvmen vn̄ gar
0,1712 irwegenes mvtes dar
0,1713 Von meydeburc grave burchart
0,1714 vn̄ ſín bruder gebehart
0,1715 Von kevernb͛c grave Gvnth͛.
0,1716 da reít ouch vf der viende tzer
0,1717 Eín w͛der grave menlich
0,1718 von aventberc her friderich

0,1719 Ouch grave friderích von bergelin
0,1720 bi dem lantgraven geweſen ſín
0,1721 Herren von frierwillekur
0,1722 als ſie des tages mít ím fur
0,1723 Der banyr wolden ſtríten
0,1724 noch ſach man da bi ím ríten
0,1725 Manígen werden rítter gut
0,1726 vf ſtrít veſten gar gemvt
0,1727 Vor der baníre. Si trugen haz
0,1728 der heyden díet alſi ín daz
0,1729 Des tages da biwiſten
0,1730 an ín ſich hohe príſten
0,1731 Der lantgrave ím libe ſach an ín
0,1732 fro wolt er der werden ſín
0,1733 Als er wol mochte. wan alle díe
0,1734 er bi ím da ſach. irwelte ſie
0,1735 Rítte͛ waren veſte gar
0,1736 vf ſtrit menlích bíríchtet dar
0,1737 Noch waren da d͛ w͛den vil
0,1738 díe ich mit namen nícht ſetzen wil
0,1739 Daz ich díe rede kurtze ſo
0,1740 hínden nach der banyr do
0,1741 Als ſie tzu ſtríte waren wis
0,1742 der wolgemvte marchís
0,1743 Von paden der h͛re h͛man
0,1744 er het da manígen werden man
0,1745 Da reít mít werlicher hant
0,1746 florentíus von hollant
0,1747 Sín bruder otto von pevtheím
0,1748 d͛ grave hvg von wertheím
0,1749 Von meran herzoge bertolt
0,1750 d͛ da hohen pris írholt
0,1751 An den vienden díe er valte
0,1752 grave bertolt von rabenſwalde
0,1753 Mit den ſínen er ouch da reít
0,1754 gar ín grozer werdícheít
0,1755 In heldes gebaren
0,1756 die von ſwartzburc da waren
0,1757 Mít eíner erlichen rote
0,1758 als ſi da wolden díenen gote
0,1759 Grave Gvnther vn̄ heínrich
0,1760 ſínes weſens da nícht ſhamte .n ſich
0,1761 Von blankenberc der grave wert
0,1762 als er d͛ heiden ſhaden gert
0,1763 So was er veſtgemvter gar
0,1764 eín werlich helfe der ſhar
0,1765 Waz ſo herren. ríttere. man
0,1766 gar díe biſhofe mochten han

0,1767 Díe waren als ich vch ſage nv
0,1768 geordent diſen herren tzu
0,1769 Ouch von dem ſpítale d͛ hohemeiſt͛
0,1770 den ſarrazínen leiſte er
0,1771 Des tages waz er ín vor gehiz
0,1772 doch was da cleíne ír geníz
0,1773 Díe temployſe waren ouch da
0,1774 den hetten ſich tzu geſhicket na
0,1775 Von dem dutſhen hvſe díe herren
0,1776 vf eín ewigez werren
0,1777 Daz ſie mít werlicher craft
0,1778 frvmten da der heídenſhaft
0,1779 Ich meíne d͛ bittern helle ſer
0,1780 in al des lantgraven her
0,1781 So wart da fvnden níediheín man
0,1782 ern het iz da gerne baz getan
0,1783 Der kvníg vn̄ die franzoyſe
0,1784 vn̄ etliche der burgvndoyſe
0,1785 Vil was da d͛ lamparten
0,1786 die vf den kvnic gewarten
0,1787 Eín creftíc her furte do
0,1788 vf ſtrít kvnig gwydo
0,1789 Ouch wol ordenlich geſhart
0,1790 ſín banýr ritterlich biwart
0,1791 Síe ſtaphten ſiticliche
0,1792 gegen den vienden. doch menlíche
0,1793 Síe ſ. .hahen ín richem ſchíne
0,1794 ouch gegen ín die ſarrazíne
0,1795 Kvmen als ín nícht were gach
0,1796 waz von t͛ramere ſprach
0,1797 Her wolfram wíe wunneclíche
0,1798 wi er getzíret riche
0,1799 Gegen wilhalme vb͛ mer
0,1800 brachte eín w͛lichez her
0,1801 Alſo brachte ín grozer wírde
0,1802 vnd͛ koſtlícher tzírde
0,1803 Gegen den criſten hie ſalatín
0,1804 manígen menlichen ſarrazín
0,1805 Tzu ſchaden vn̄ tzu leide
0,1806 waz walt anger heíde
0,1807 Díe geblvmeten velt licht owe
0,1808 vor brachten tzu wunnen ſhowe
0,1809 Varwe tzu werdem ſhíne gar
0,1810 vorbaz qvamen ſíe geflorírt dar
0,1811 Nach richer koſte mílde
0,1812 vf helmen vn̄ vf ſhilde
0,1813 Ir kovertuͤr ír wapen cleít
0,1814 nach volkvmener richeít

0,1815 Síe quamen da alle werdiclich
0,1816 ín tzwo ſhar ſie hetten ſich
0,1817 Geteilt daz wolde ſalatín
0,1818 tzu ſtrite gegen kvníg gwyden. ſin
0,1819 Er het eín creftigez her
0,1820 doch díe and͛ ſhar het volkes mer
0,1821 Als der ſoldan daz wolde
0,1822 díe mít den dutſhen ſtríten ſolde
0,1823 Hovpᵗman was der ſelben ſhar
0,1824 eín furſte veſt gemvter gar
0,1825 Er was ſalatínes mag
0,1826 er torſte vf priſes biíac
0,1827 Wa man ſolde ſtriten
0,1828 wol hvrtíclichen riten
0,1829 Er ſelbe ritterlichen getziret
0,1830 als was ouch gefloriret
0,1831 Garlich ſin her
0,1832 wol birichtet tzu wer
0,1833 Als er ouch milteclichen gap
0,1834 Suntín vn̄ hallap
0,1835 Noch vil burge lant vn̄ riche ſtete
0,1836 d͛ herre ím tzu díenſte hete
0,1837 Geheizen was er leví
0,1838 im riten noch and͛ furſten bi
0,1839 Der ich vch nícht genennen kan
0,1840 wol mochten ſorge vf ſie han
0,1841 Die ín da qvamen engegen
0,1842 vn̄ mít ín ſtrítes ſolden phlegen
0,1843 Díe doch fro gedíngen
0,1844 hetten vf gut gelíngen
0,1845 So manz vch gantz ſagen mvz
0,1846 waz des volkes tzu fuz
0,1847 Doch menlich vn̄ werhaft
0,1848 was dem lantgraven tzu geſhaft
0,1849 Daz ſhicte er biſite
0,1850 vz an die wite
0,1851 Als ím daz ſere frvmelich
0,1852 ſít wart vn̄ nvtzlích
0,1853 Er ſprach ín troſtlichen tzu
0,1854 “o. ir mín vil lieben brude͛ nv
0,1855 Habt troſt tzu gote eín erlich ſhar
0,1856 ír habt nv nemt des ebene war
0,1857 Durch die liebe d͛ meyde ſvns
0,1858 wenne ſo ſich vf ſtrít mít vns
0,1859 Bechvmmern die ſarrazín
0,1860 ſo ſult ír híndene an ín ſín
0,1861 Durch got ane v͛drízen
0,1862 mít helbarten vn̄ mít ſpizen

0,1863 Ir varet der orſe vndír ín
0,1864 vn̄ ouch wa ſie vch tzu rame ſín
0,1865 Shonet ír nícht wande ſie víent
0,1866 garlich vnſer ſelden ſint”
0,1867 Dem herren ſagten ſie alſo
0,1868 ſie wolden frolich ſtríten do
0,1869 Durch ír ſele heil tzu eren gote
0,1870 ouch da ſín nach ſínem gebote
0,1871 Der herre ín neíc vn̄ ſagte ín
0,1872 “gewís ſul wír des ſiges ſín”
0,1873 Tzu al den herren er ſprach
0,1874 waz er der bi ím ſach
0,1875 “vch hat der ware hymel got
0,1876 her geladen vn̄ ſin gebot
0,1877 Des gelovbe vn̄ ſín almechticheít
0,1878 wil huͤte ew͛ werdicheít
0,1879 Mer hohen vn̄ vf tzihen díe
0,1880 man hat vch alſo funden íe
0,1881 Wíe ír mít w͛licher hant
0,1882 welt wern lute vn̄ lant
0,1883 Díe nícht enerben. ſie ſín ein lehen
0,1884 vch von gote. ír welt ſie vehen
0,1885 Starke vn̄ tzu víenden han
0,1886 díe vch bítrubten dar an
0,1887 Ia hebe wír híe diheín w͛ndez weſen
0,1888 vf eín ewigez gíneſen
0,1889 Strítet hute frolíche
0,1890 vm ewer erbe daz hymelriche”
0,1891 Als er den troſt ín gegap
0,1892 “des helf vns daz heilige grap”
0,1893 Nach dem kyríeleyſon
0,1894 ſi ſvngen gote den ſvzen don
0,1895 Díe walhe ouch mít dem kvníge fro
0,1896 íren leiſen ſvngen. do
0,1897 [Dâ] Mít ſíe alle tzugen ír ſwert
0,1898 ín beiden hern díe criſten wert
0,1899 Díe viende ín ſtarc tzvgen tzv
0,1900 eín and͛ ſi waren ſo nahen nv
0,1901 Díe criſten ouch die ſarrazín
0,1902 díz mochte and͛s nícht geſín
0,1903 Der ſtrít enmvſte ſamnen ſich
0,1904 tzwiſſen den ſharn menlich
0,1905 Die vor geſchicket waren
0,1906 ín vientlichen gebaren
0,1907 Eín and͛ ſich biſvchten díe
0,1908 ír ſper mít craft v͛taten ſíe
0,1909 Des díe heiden nícht wol genvzzen
0,1910 ír vılͤ vil ouch da v͛ſchuzzen

0,1911 Díe ſchvtzen menlichen gar
0,1912 íre ſwert ſie fvrten bar
0,1913 Als ſi den heiden trugen haz
0,1914 wol tet dem lantgraven daz
0,1915 Mít der ſpitze er volgete nach
0,1916 die ſhutzen er von den víenden brach
0,1917 Er ſprach “ír habt íz gut getan
0,1918 ír ſult vch ín die rote han”
0,1919 Als er ín ſagte ſíe taten daz
0,1920 mít vollem hvrte vorbaz
0,1921 An díe viende der furſte dructe
0,1922 díe banír mít craft nach ructe
0,1923 Vn̄ gar díe nach der waren
0,1924 mít herten ſlegen ſwaren
0,1925 Vn̄ mít werlicher hant
0,1926 von den criſten an gerant
0,1927 Vn̄ bichvmmert da ſín
0,1928 die ſtrít gernden ſarrazín
0,1929 Díe mít ſweren ſlegen herten
0,1930 menlichen werten
0,1931 Als helde ír prís ouch ír leben
0,1932 ín was tzu werke da gegeben
0,1933 Tzu beiden teiln als íz ín lac
0,1934 nyman da der mvze phlac
0,1935 Díe criſten als eín mvͤr tzu wer
0,1936 da hilden. vf. ſi. der heiden her
0,1937 Dranc gar crefticliche
0,1938 daz wider dructen . . .ire herticliche
0,1939 Der lantgrave mít craft
0,1940 mít ím díe werde ritterſhaft
0,1941 Nyman mac mír geſagen daz
0,1942 ob íz íe geteten baz
0,1943 Ie herren vf der erden
0,1944 als iz gar díe werden
0,1945 In ſtrite da taten
0,1946 die ſich dar geſamnet haten
0,1947 In all͛ wiſe rítterlich
0,1948 vor den vienden ſie vf hilden ſich
0,1949 In der heíden flut v͛tzwicket
0,1950 tzu ſamne mít ín gericket
0,1951 Vn̄ bítwngen ín eínen . . . .tro kopil
0,1952 von beiden hern díe frechen tropil
0,1953 Mít ſtarken ſlegen bitwuͦngelích
0,1954 vn̄ alſo ſtarc ſie drvngen ſich
0,1955 Er mvſte gar cleíne fuge ſín
0,1956 d͛ ſich da ſolde twíngen ín
0,1957 Alſo ſtvnt der ſtrít ín ſtete
0,1958 als vor den fuzgenden hete

0,1959 Der lantgrave geſprochen tzu
0,1960 alſo waren hinden nv
0,1961 An díe víende kvmen díe
0,1962 oᵉrs vn̄ man ſlugen ſie
0,1963 E ſi ír wurden gewar
0,1964 eín míchíl vach der viende ſhar
0,1965 Hetten ſie tzu fuze bracht
0,1966 ouch tot gevalt. mít ir macht
0,1967 Slugen vil der heyden díe
0,1968 ouch wurden ſere geletzet ſíe
0,1969 Idoch der víende vil me
0,1970 oᵉrſen ouch den luten we
0,1971 Síe taten mit hertem ſtrite gar
0,1972 der lantgrave der heiden ſhar
0,1973 Rítterlichen durch brach
0,1974 mít grozer not íz doch geſhach
0,1975 Die edelen criſten wol gemvt
0,1976 ír aller harnaſh d͛ was gut
0,1977 Des da wol genvzzen die
0,1978 menlichen kecke ſtriten ſíe
0,1979 Wer des lantgraven ír beite
0,1980 den tot het er bíreite
0,1981 Díe ſarrazíne doch herten
0,1982 noch an dem ſtríte vaſte ſie werten
0,1983 Sich. ſi enwolden flihen nicht
0,1984 rich ír tzímirde von ſteinen licht
0,1985 Da richten acker vn̄ furch
0,1986 bineben vz vn̄ wider durch
0,1987 Der criſten banýr fur mít craft
0,1988 ludewig durch reít die heidenſhaft
0,1989 Mít gewalt vn̄ ín vnſiten
0,1990 biz vf díe iene díe noch ſtríten
0,1991 Mít der fuzgenden ſhar
0,1992 als der der herre wart gewar
0,1993 Er troſte ſie vn̄ ſprach tzu ín
0,1994 “ír wert vch liben bruder mín
0,1995 Ich gelobt vch den ſig den habt ír
0,1996 nv macht vch rvͤm her tzu mír”
0,1997 Als er ín het alſo geſaget
0,1998 frech gemvt vn̄ vnv͛tzaget
0,1999 Mít ir wer die ſie trugen
0,2000 ſie ſtachen vn̄ ſlugen
0,2001 An díe w͛lichen heyden nv
0,2002 den gap ouch ſtarc der . . .st furſte tzv
0,2003 Der ſínen tzu fuze was vil írſlagen
0,2004 doch mer. der heiden díe nv tzagen
0,2005 Bígonden als ſie des díe not
0,2006 twanc vn̄ der herte tot

0,2007 Waz ír da was noch geríten
0,2008 des herren díe da nícht erbiten
0,2009 Die flucht v͛howen ſere doch
0,2010 ír vil gaben dar. da noch
0,2011 Leví ſtreít ír hovpman
0,2012 den d͛ lantgᵃve herman
0,2013 Noch ſtarc mít ſtríte mvͤte da
0,2014 dem lantgᵃven was ouch ga
0,2015 Als er den flihenden íagete nach
0,2016 volgen man dem furſten ſach
0,2017 Díe edelen graven veſtgemvt
0,2018 vn̄ manigen werden rítter gut
0,2019 Ouch die fuzgenden man
0,2020 ſíe hetten grozen mort bígan
0,2021 An orſen ouch anden heiden híe
0,2022 nach ín geſtrevt lagen díe
0,2023 Vf dem velde dicke
0,2024 ín iamerigem blicke
0,2025 Wol marcte daz der furſte
0,2026 wíe ín . . . . . ........... getvrſte
0,2027 Nach d͛ viendebanyr ſtreít
0,2028 ſín brvder ín voller herticheít
0,2029 Als er wolde ír crigen díe
0,2030 vn̄ den heiden tzu laſte͛ ſíe
0,2031 Tzu der erden bríngen
0,2032 den ſig alſo írríngen
0,2033 Mít ím gar díe werden
0,2034 glich des bigerden
0,2035 Alſus d͛ margrave von paden
0,2036 tet den vienden grozen ſhaden
0,2037 Dem gelich an allez wanken
0,2038 grave poppe mit ſínen franken
0,2039 Ich meíne den herren von hennenberc
0,2040 er worchte da menlíche werc
0,2041 Florentíus von hollant
0,2042 da mít werlicher hant
0,2043 Sluc vil der ſarratzíne tot
0,2044 ſín bruder tet ín díe ſelbe not
0,2045 Grave otto von pevtheím
0,2046 daz ſelbe tet her hvg von w͛theím
0,2047 Die criſten gímeinliche
0,2048 die ſtriten menliche
0,2049 Ouch wolden díe heiden
0,2050 vngerne von priſe ſheíden
0,2051 Des bleip ír da maníger tot
0,2052 die criſten ouch von ín liden not
0,2053 Síe ſlugen diſe man ſluc ouch ſíe
0,2054 nv ſach der werde ludewíg wíe

0,2055 Beider ſít ín manheít ſiten
0,2056 díe criſten ouch díe heíden ſtríten
0,2057 Mít den díe ím lagen tzu
0,2058 ín vollem hvrte dructe er nv
0,2059 Vf der heiden rítterſhaft
0,2060 díe er ſtarc mít voller craft
0,2061 Bíz an ír banyͤre durch reit
0,2062 dar gegen ouch der bruder ſtreít
0,2063 Díe herren mít vollem ſtríte nv
0,2064 gaben menlichen tzu
0,2065 Den vienden ludewig manígen fral
0,2066 vn̄ manígen tuwern emaral
0,2067 Durch licht tzímirde díe er truc
0,2068 von dem oͤrſe da níder ſluc
0,2069 Von pleyen grave lutolt
0,2070 daz er den vienden was abholt
0,2071 Menlich er daz biwiſte ín
0,2072 maníc werlicher ſarrazín
0,2073 Lac da tot von ſíner craft
0,2074 qvamen ſie dar durch amorſhaft
0,2075 Oder durch mínne geldes lon
0,2076 da ſhíden ſie die criſten von
0,2077 Grave Cvnrat von moſeburc
0,2078 ſluc da manígen frechen turc
0,2079 Tot tzu der erden
0,2080 alſo taten ouch díe werden
0,2081 Von ſwarzburc menlich die ſtriten
0,2082 not die viende von ín liten
0,2083 Waz da der w͛den waren
0,2084 gímeine ſie wolden varen
0,2085 Der ſarrazíne als ſie des not
0,2086 twanc vn̄ ír manheít ín gebot
0,2087 Sie wolden glich gute rítte͛ ſín
0,2088 des engulden ſere díe ſarrazín
0,2089 An ír banýr vogt wityge
0,2090 gegen den vienden der vnſitíge
0,2091 Was nv kvmen dem menlich nach
0,2092 lantgᵃve h͛man mít al d͛ rote brach
0,2093 Ouch d͛ hertzoge von meran
0,2094 vil graven vn̄ die bigebenen man
0,2095 Vaſt vf díe banyr drvngen nv
0,2096 Ludewig ouch and͛ſít ín tzu
0,2097 Starke grave burchart
0,2098 bi ím ſín bruder gebehart
0,2099 Als rechte helde menliche gar
0,2100 mít vollem hurte dructen dar
0,2101 Ich wil die rede kurtz vch ſagen
0,2102 der ſie furte er wart írſlagen

0,2103 Doch eín w͛lich͛ rítter hart
0,2104 díe banyr nider gebrachen wart
0,2105 Vntroſt daz den heiden gap
0,2106 “nv helf vns daz heilíge grap”
0,2107 Díe edelen criſten ſvngen do
0,2108 ouch ír criege ſie rífen fro
0,2109 Die heiden wichen hinder ſich
0,2110 vn̄ noch dannoch werlich
0,2111 Al da ſie woͤſten ſalatín
0,2112 mít ſtríte ludewíg volgete in
0,2113 Nach ſínem willen iz ím gíe
0,2114 nv qvamen ím die mere wie
0,2115 Gwído vor ſalatínen
0,2116 fure fluchtíc vn̄ die ſínen
0,2117 Ouch mít ím díe frantzoyſere
0,2118 vn̄ gar die lampartere
0,2119 Vn̄ wie d͛ ſoldan von babilo
0,2120 fluchtíc ſi íagete do
0,2121 Waz der criſtenlichen kínt
0,2122 tzu fuze da geweſen ſínt
0,2123 Den walhen geordent tzu
0,2124 die lizen ſie ane helfe nv
0,2125 Díe wurden an dem nach iagen
0,2126 ſere v͛wunt vn̄ irſlagen
0,2127 Ir qvam der drizigiſte nícht hín
0,2128 ouch wart vil der ſarrazín
0,2129 Von den genden tot geſlagen
0,2130 die mvſten lazen daz nachiagen
0,2131 Het gwido alſo herticlich
0,2132 gewert mit den walhen ſich
0,2133 Als die tzu fuze da taten
0,2134 die ſi doch tzu helfe haten
0,2135 So enmochte vor ín ſalatín
0,2136 noch die ſínen nícht bliben ſín
0,2137 Als levi vor dem lantgraven tet
0,2138 vf die flucht ſich der nv het
0,2139 Gericht mít den ſínen
0,2140 noch den ſarrazínen
0,2141 Der furſte menlichen iagete na
0,2142 tzu ím der hohemeiſter da
0,2143 Rante er ſprach ím alſo tzu
0,2144 “herre dem oᵉrſe enthaldet nv
0,2145 Eniaget nícht me íz iſt .. gvt
0,2146 alzu ſere ír mvden tvt
0,2147 Díe oᵉrs daz volc híe beitet ír
0,2148 bíz daz tzu ſamne kvmen wír
0,2149 So fraget ír díe herren waz
0,2150 ín gevalle. vn̄ tv man daz

0,2151 Ir ſehet wi der kvníc fluhet
0,2152 wi gar ſich nach ím tzuhet
0,2153 Salatín der ſoldan”
0,2154 d͛ lantgrave ſprach “daz ſie getan”
0,2155 Er enhilt dem oͤrſe vn̄ ſprach alſo
0,2156 “daz der kvníg gwído
0,2157 Mit der flucht vnert die criſtenheít
0,2158 daz íſt mír gentzlichen leít
0,2159 Sprecht waz ſi daz beſte nv
0,2160 des grife man endelíchen tzv”
0,2161 Tzu ſamne ſie waren chvmen do
0,2162 ir aller antwort ſtvnt alſo
0,2163 “allez daz angrifet ír
0,2164 des wellen herre helfen wír”
0,2165 Gar ín betrvbten mvte
0,2166 der menliche da bi der gute
0,2167 Sprach. “dem kvníge mít craft
0,2168 der ſoldan mít der heidenſhaft
0,2169 Menlich nach gevolget hat
0,2170 biz an der herberge ſtat
0,2171 Als ír wol ſehet ín víendes ſíten
0,2172 wírt daz von vns nícht wider riten
0,2173 Wirt der kvníc fluchtíc vorbaz
0,2174 vn̄ bihelt dirre díe herberge. daz
0,2175 Mvz vns eín ewíc laſter ſín
0,2176 daz iſt mín rat wír tzihen da hin
0,2177 Als vns got hat geſament hie
0,2178 tzu helfe den vnſern waz ob ſie
0,2179 Vnſer chvmfte troſten ſich
0,2180 vn̄ cheren wider menlich
0,2181 Gegen den víenden ín den ſtrít
0,2182 gevellet vch der rat. ſo iſt des tzít
0,2183 Daz wír vns ſnelle machen dar
0,2184 nach vns ſi der fvzgenden ſhar
0,2185 Wande íz mac alſo geſchehen
0,2186 So vns díe íene cheren ſehen
0,2187 Díe vor vns nv fluchtíc ſín
0,2188 daz ſíe denken wír wíchen ín
0,2189 Vn̄ tzihen vns nach. den ſi tzu wer
0,2190 vn̄ wid͛ tzu fvzgende daz her
0,2191 Den helfe mín brud͛ herman
0,2192 ouch mín ſwager bertolt von meran
0,2193 Mít ín der margrave von paden
0,2194 als er ouch gert der heiden ſhaden
0,2195 Mít den drín furſten íren man
0,2196 vn̄ waz ſi híe der werden han
0,2197 Waz der andern h͛ren ſi
0,2198 den wil ich vorweſen bí”

0,2199 Gemeíne ſi ríefen do
0,2200 iz ſolde weſen alſo
0,2201 Vn̄ ſi wolden ane bitragen
0,2202 ſich ín gotes ere da wagen
0,2203 Fro mít der rede hín ſtaphten ſi
0,2204 do ſie ſach cheren leví
0,2205 Er het ouch wid͛ geſamnet ſich
0,2206 er dachte ſie fluhen tzagelich
0,2207 Vn̄ wíe der ſig were ſín
0,2208 er ſprach “ſeht díe criſten tzihen hin
0,2209 Den ſig haben ſie v͛lorn”
0,2210 waz ſie da heideniſher horn
0,2211 In ír her noch haten
0,2212 írſhellen ſie die taten
0,2213 Díe buſvnen tambur ír críehen
0,2214 ſie bigonden ſtarke ſchríen
0,2215 In hochvart als vor der furſte ſprach
0,2216 vf ſtrít tzugen ſi ím nach
0,2217 Alſo mvſte daz gotes her
0,2218 ſich da ſetzen tzu wer
0,2219 Vorn vn̄ ovch tzu rucke
0,2220 mít craft poders drucke
0,2221 Als der furſte ín díe lere gap
0,2222 “helfe vns daz heilíge grap”
0,2223 Sie luter ſtímme ſvngen ho
0,2224 menlich vf díe heiden ſo
0,2225 Der lantgrave quam geríten
0,2226 als die noch mít dem kvnige ſtriten
0,2227 Waz ſi dem tzu leide taten
0,2228 vn̄ die ſínen genotet haten
0,2229 Mít vollem ſtrite manicvalt
0,2230 ín der lantgrave nv daz galt
0,2231 Ouch mít im gar díe werden
0,2232 alſ si des tzu gote gerden
0,2233 Er ſolt ír dieneſtes lonen ín
0,2234 ſi ſparten nícht díe ſarrazín
0,2235 Gaben e golt varwen ſhín
0,2236 alſo ſi díe tzugten ín
0,2237 Ir ſhilde ír tzímír. ír harnaſh
0,2238 ir wapen cleít der v͛laſh
0,2239 Von ír blute rot gevar
0,2240 díe waren nv iameríc gar
0,2241 Von ír blute biflozzen
0,2242 vn̄ manig͛ wegen bigozzen
0,2243 Ia enwolden die edelen criſten
0,2244 nícht díe heiden friſten
0,2245 Waren ſi der criſtenheít gehaz
0,2246 nv galt ín der furſte daz

0,2247 Mít d͛ werlichen rítterſhaft
0,2248 ſich werte ouch ſtarc díe heídenſhaft
0,2249 Ir was vil. der ſoldan
0,2250 was ſelbe eín werlícher man
0,2251 Ia enwolde er ſelbe daz
0,2252 iz íman da tete vor ín baz
0,2253 Als eín recht helt er ſtreít
0,2254 mít dem graven er tzu ſamne reit
0,2255 Von arnſtein d͛ ouch ſich
0,2256 werte ſín da menlich
0,2257 Síe taten beide eín ander not
0,2258 vnd͛ dem gᵃven ſtach da tot
0,2259 Daz oᵉrs. der von babylo
0,2260 walth͛ tzu fuze ſich mvſte do
0,2261 Wern ob er wolde gíneſen
0,2262 waz ſolt er tvn iz mvſte weſen
0,2263 Swere iz gar dem herren lac
0,2264 er enphinc da manígen ſlac
0,2265 Sín gut harnaſh ín nerte
0,2266 als eín helt er ſich noch werte
0,2267 Ouch wart er vngefuge gar
0,2268 gehurt her vn̄ dar
0,2269 Da von ím we gar geſhach
0,2270 eín ſín rítter ín erſach
0,2271 Her alber von arnſtete
0,2272 den er mít ím bracht dar hete
0,2273 Getruwe eín helt írwegen gar
0,2274 er crigte tzu dem herren dar
0,2275 Tzu ím d͛ rítt͛ w͛de.
0,2276 irbeízte vf díe erde
0,2277 Vor dē h͛ren tzu der not
0,2278 er ſich menlich da bot
0,2279 Vf ſín oᵉrs doch brachte er ín
0,2280 er wolt phant vor ín ſín
0,2281 Den herren hiz abriten er
0,2282 ſere tzu qvatſhet ſo was der
0,2283 Von ſlegen wunder íz was
0,2284 daz der herre íe genas
0,2285 Da ſtvnt als eín helt alber
0,2286 wol gemvt was des er
0,2287 Daz er lebende hette hín
0,2288 abe bracht den herren ſín
0,2289 Al ſtende er we den heiden tet
0,2290 d͛ lantgrave daz geſehen het
0,2291 Wíe her alber vor den h͛ren trat
0,2292 wi er ím abe geholfen hat
0,2293 Wíe er tzu fuze mít craft da ſtreit
0,2294 ím was ſín v͛terben leít

Referenzkorpus Mittelhochdeutsch v2.0 (https://linguistics.rub.de/rem) 48

https://linguistics.rub.de/rem


M315: Landgraf Ludwigs Kreuzfahrt Diplomatischer Lesetext

0,2295 Als er ſich des lebens het
0,2296 írwegen. grozen meín tet
0,2297 Den heiden alber vn̄ vngemach
0,2298 d͛ lantgrave ouch vf ſich dríngen ſach
0,2299 Eínen der heidene hoch gemvt
0,2300 eín oᵉrs creftíc envollen gut
0,2301 Reít der ſtoltze babilon
0,2302 den ſluc der furſte da von
0,2303 Toten vf díe erde
0,2304 daz oᵉrs bigreif d͛ w͛de.
0,2305 Durch gar gᵒzen gedranc.
0,2306 Mít gewalt gar ane d͛ heíden danc
0,2307 Als er ím helfe gedachte
0,2308 dem rítter er daz brachte
0,2309 Vn̄ half dem ſnelle dar vf
0,2310 leit daz den ſarrazínen ſhuf
0,2311 Wande ir der helt von arnſtet
0,2312 diheine ſhone mer het
0,2313 Wer ſo ím tzu rame qvam
0,2314 den tot von im gewís d͛ nam
0,2315 Im half der lantgrave bitzit
0,2316 herte gar was der ſtrít
0,2317 Ludewig truc den heiden nıtͤ
0,2318 hindene vorn vn̄ beſít
0,2319 Mít craft ír rote er durch brach
0,2320 diſen er ſluc. ienem er ſtach
0,2321 Daz oͤrs. er bracht ir vil d͛níder
0,2322 die ſich des mít níchte wider
0,2323 Mochten berichten noch me írholn
0,2324 ſie enmvͤſten ein bitter ſterben doln
0,2325 Iz enbrachte d͛ dutſhen diheiner dar
0,2326 an ím tzageheít mít d͛ eín har
0,2327 Man mochte tzu wider wechſele wegen
0,2328 ſi hetten ſich alle des írwegen
0,2329 Sie wolden ín gote írſterben
0,2330 od͛ den ſig írwerben
0,2331 An ſínen víenden mít craft
0,2332 den ſoldan die ſtarken heidenſhaft
0,2333 Als er eín menlich h͛tze truc.
0,2334 mít gewalt er tzu rucke ſluc.
0,2335 Der menliche Ludewig.
0,2336 von den h͛bergen. ouch het den ſig
0,2337 Lantgᵃve h͛man vnv͛tzaget
0,2338 an levi mít ſtrite biiagt
0,2339 beid͛ ſít ſíe fluhen nv
0,2340 an beden teilen ín ſtarke tzu
0,2341 Die criſten vn̄ vientlich ſatzten
0,2342 an der flucht ſi ſere lazten

0,2343 Híe ludewig nach ſalatine
0,2344 dort herman der helfer ſine
0,2345 Der ſarrazíne ſlugen vil
0,2346 hie mit ír ſtrít ich lazen wil
0,2347 Iz wurde tzu lanc ſolt ichz vch ſagen
0,2348 wie dirre vn̄ íener wurde ír ſlagen
0,2349 Der críſten wart da vil gevalt
0,2350 da wider der heiden vngetzalt
0,2351 Lagen da manígen enden tot
0,2352 der ſele tzur helle liden not
0,2353 Der criſten ſele tzu hímele fro
0,2354 weſen als ſiz v͛dienten do
0,2355 Des ſi dir ímmermere
0,2356 Got herre lob vn̄ ere
0,2357 Der lantgrave het geiaget noch
0,2358 wendaz ín des diz wider tzoch
0,2359 Daz al den tac ſie garlich
0,2360 díe oͤrs vn̄ ouch ſelben ſich
0,2361 Hetten gemvt tzu ſere
0,2362 daz twanc ſi der wider chere
0,2363 Daz ſelbe ſín brud͛ h͛man
0,2364 tet mít dem von meran
0,2365 Vn̄ mít dem margᵃven von paden.
0,2366 In beiden hern ſie hetten ſhaden
0,2367 An den luͤten genvmen
0,2368 diz mochte nícht anders tzv kvmen
0,2369 Gewín vn̄ v͛luſt gibt der ſtrít
0,2370 íz mochte nv weſen tzít
0,2371 Ob ſie icht haten daz ſie ſazen
0,2372 díe herren vn̄ daz azen
0,2373 Sie fvnden bireít cleínez maz
0,2374 ſhire was v͛tzeret daz
0,2375 Den v͛ſeret ſhuf man gemach
0,2376 ludewig in ſelbe tzu ſach
0,2377 Er troſte ſie wol ín daz tet
0,2378 eín ſuzgemvtez herze er het
0,2379 Dar als er ouch gebot
0,2380 die ín ſtrite waren tot
0,2381 Díe wurden ſnelle vor nacht
0,2382 bi daz her tzu ſamne bracht
0,2383 Als ſie ín gotes ere getotet
0,2384 ín ír blute . . .ge durch ín gerotet
0,2385 Die phapheit vigilie ſanc da ín
0,2386 die biſhofe wolden ſelbe da ſín
0,2387 Síe wurden mít eren biwacht
0,2388 ín grozer andacht ín wart gemacht
0,2389 Eín grube bi dem mer bi ſít
0,2390 noch tzu tífͤ noch tzu wítͤ

0,2391 Von miſne biſhof mertín
0,2392 Gote tzu eren tzu troſte ín
0,2393 Sanc eíne ſhone meſſe gar
0,2394 voller ſtímme vn̄ offenbar
0,2395 Von al der phafheít wart do
0,2396 daz ampᵉt volbracht alſo
0,2397 Waz d͛ biſhofe vn̄ der priſter was
0,2398 ieclicher da eíne meſſe las
0,2399 Dar nach mít grozen eren. díe
0,2400 toten heilich biſtatten ſíe
0,2401 Als der lantgrave díe lere gap
0,2402 eín tifer grabe vmrínget daz grap
0,2403 Als er daz wolde vn̄ ſhuf
0,2404 daz diheín víe gíenge dar vf
0,2405 In tzu heile criſto tzu lobe
0,2406 eín cruzce hohᵉ gericht dar obe
0,2407 Ovch hiz tzu ſamne ſalatín
0,2408 tragen die toten ſarrazín
0,2409 In eínem fride diz geſhach
0,2410 vn̄ nvr durch daz man den ſprach
0,2411 Daz vf den velden wa ſi wolden
0,2412 beid͛ ſít díe toten holden
0,2413 Als man vns von den heiden ſeít
0,2414 wíe daz ſi ír gewonheít
0,2415 Wenne ſo daz ſterben díe
0,2416 widaz íre frvnt v͛burnen ſíe
0,2417 Dem ſelben tet do glich ſalatín
0,2418 alle die toten ſarrazín
0,2419 Als ſi waren da írſlagen
0,2420 hiz er manígen enden tragen
0,2421 Tzu hᵒvfe vn̄ v͛burnen díe
0,2422 ír gewonheít ín die haben ſíe
0,2423 Ir gelovben vn̄ ir leben
0,2424 den ſo iſt daz wol eben
0,2425 Der lantgrave durch ſín hofſheít
0,2426 mít den werden vz ſínem her reít
0,2427 Tzu dem kvníge Gwiden er clagete
0,2428 ín. ouch er ím ſagete
0,2429 “herre díe wile vn̄ wír. mít
0,2430 Salatíne ſín gefrít
0,2431 Ob íz vch iſt bihagelich
0,2432 iz dunket wol nvtze weſen mích
0,2433 Díe wile man des die mvze habe
0,2434 daz eín itſlich man ſich vmme grabe
0,2435 Als wír híe gilegen ſín
0,2436 daz nach dem fride ſalatín
0,2437 Vns ín die herberge renne nícht
0,2438 des vornames vil geſchiht

0,2439 Wa gegen eín and͛ . .n tzu wer
0,2440 díe luͤte ſamnen ſich mít her
0,2441 Er iſt ſo gar írwegen eín man
0,2442 er ſol iz chvme gelan
0,2443 Als ich habe ſín riten
0,2444 geſ. .hehen. vn̄ ſin ſtriten
0,2445 So merke ich gantzlichen ín
0,2446 volkvmen grozer manheít ſín
0,2447 Er furt ouch gar herte rítterſhaft
0,2448 wír entſitzen billich íre craft
0,2449 Hvnde meníge vellen týr
0,2450 doch wellen vns ír weren wir”
0,2451 Der kvníg ſprach dem furſten tzu
0,2452 “iz iſt wol gut daz ſelbe man tv”
0,2453 Iz was ouch garlich
0,2454 den herren bihegelich
0,2455 Da greif menlich edele man
0,2456 die arbeít turſticlichen an
0,2457 Des wolde nýman ſín v͛haben
0,2458 ern wolde vz werfen oder graben
0,2459 Der furſte der grave. díe rede iſt ſlecht
0,2460 der fríe der ritter ouch der knecht
0,2461 Tief wıtͤe graben ſnellich
0,2462 ſie do tzugen vmme ſich
0,2463 Dar nach werlich vf die
0,2464 ſtarke tzvͤne flachten. ſíe
0,2465 Arbeiten tac vn̄ nacht
0,2466 bizdaz ſie hetten daz tzu bracht
0,2467 Von ír maſtbovmen hoh enpor
0,2468 ſíe ſatzten bercfrít ob die tor
0,2469 Die wurden flizíc gar biwacht
0,2470 ſie hetten ín legers da gedacht
0,2471 Die biſhofe vor ſunda daz ſazten ín
0,2472 vn̄ baten ſie fro in gote ſin
0,2473 Ir erbe ſolde ſín der hymel hof
0,2474 Gotfrít der biſhof
0,2475 Von wirzeburc mít voller lere
0,2476 ín offenbarte díe hymel ere
0,2477 Vn̄ ſagte mít ſuzer predigat
0,2478 alſo tet der biſhof cvnrat
0,2479 Von regenſburc eín heilíc man
0,2480 er was. vn̄ lac den werden an
0,2481 Daz ſie wolden weſen fro
0,2482 vn͛̄lizen ſich nícht v͛drizen do
0,2483 Ouch waren ír lebens reíne
0,2484 die biſhofe gímeíne
0,2485 Doch ín manlichen geturſten
0,2486 vn̄ ín gote wiſe furſten

0,2487 Dem volke eín troſt waren ſíe
0,2488 iz geſchach ich ſage vh wíe
0,2489 Wa man ſich von der arbeit
0,2490 lat. vn̄ gibt der mvzicheít
0,2491 Von ſachen manígerhande
0,2492 wirt da maníc ande
0,2493 Mít rede gerochen vn̄ bíricht
0,2494 der werdicheit diz fuget nícht
0,2495 Al hie eín gelichez dem geſhach
0,2496 da was maníc man der ſprach
0,2497 Wie der markis von monverran
0,2498 Cvnrat het leſterlich getan
0,2499 Sodaz er ín nicht helfe tet
0,2500 ſie ſprachen daz er genvmen het
0,2501 Darvmme des ſoldanes golt
0,2502 daz er ſtille ſitzen ſolt
0,2503 Waz ſo der was die ſprachen diz
0,2504 der lantgrave ſprach “ſie lazen iz”
0,2505 Er ſprach “íz ſtet vch vbel an
0,2506 vn̄ iſt nícht ritterlich getan
0,2507 Lat díe rede íz fuget wol
0,2508 vf den marchís nyeman ních reden ſol
0,2509 Wer weíz war vm íz iſt geſchehen
0,2510 daz er ſitzt ſtille ich wil biſehen
0,2511 Ob ich ín mvge bríngen her
0,2512 ich hoffe er írfulle míne ger
0,2513 Eín menlich helt ſínes rates wís
0,2514 vf alle ſache der marchis
0,2515 Iſt. vn̄ von ritterlicher tat
0,2516 daz er vil biwiſet hat
0,2517 An ſínen vienden da er ſtreít
0,2518 híe mit iſt ſín werdicheit
0,2519 Nicht hín gilegeit ob er vns kvmet
0,2520 Als ich des hoffe wol vns daz frvmet
0,2521 Wír wollen ſín wol getroſtet ſín”
0,2522 mít ſínen brifen grvzte er ín
0,2523 Dar an er vant geſchriben ſo
0,2524 “Ewer ſalden bín ich fro
0,2525 Herre iz iſt biſvnder
0,2526 eín vber grozez wunder
0,2527 Vn̄ ſeltſene mir
0,2528 als ich daz weiz an vch daz ... ír
0,2529 Ie bí manheit weſen woldet
0,2530 vn̄ hohen wa ír ſoldet
0,2531 Ewern furſtlichen pris
0,2532 gelovbet mír her marchís
0,2533 Wilhelm der werde ewer vater
0,2534 mit níchte daz v͛lazen hat er

0,2535 Als er was an manheít veſte
0,2536 ob er ím ſo nahen weſte
0,2537 Die gotes díener liden not
0,2538 ob er halt da holen den tot
0,2539 Oder ſhaden nemen ſolde
0,2540 weſen er da wolde
0,2541 Vn̄ ſich da bi wiſen als eín man
0,2542 ouch erbít vch manheít von ím an
0,2543 Sol die an vch wachſen abe
0,2544 daz iſt mír leít vor war ichz habe
0,2545 Vnd ich ín wᵒeſte ſo gar írwegen
0,2546 iz enhet ouch wilhalm nícht v͛legen
0,2547 Ewer bruder dem gnade got
0,2548 gelovbet mír wa ich vch wᵒeſte ín not
0,2549 Als wír nv gegen den heiden ſín
0,2550 ich qveme vch vngeſvmet da hin
0,2551 Sít vns eín helfe eín díenſt gote
0,2552 nach ewer werdicheíte gebote
0,2553 Sít ir iemanne gehaz
0,2554 nícht rechet an ewerm priſe daz
0,2555 Den nidert nicht.” als er gelas
0,2556 der marchis als ím enpoten was
0,2557 In ím ſelben iach er des ſan
0,2558 wíe daz er hette míſſetan
0,2559 Er ſchreip dem lantgraven hin
0,2560 er wolde ím tzv helfe ſín
0,2561 Des was der tvgentliche fro
0,2562 er ſagte íz gar den werden do
0,2563 Margᵃve Cvnrat nícht enſvmte ſich
0,2564 tzu ſamne gar eín werlích
0,2565 Her. er brachte ouch mít ím dar
0,2566 qvam rítterlicher verte gar
0,2567 Der grave von monteral reynolt
0,2568 als er gote bezzern wolt
0,2569 Des er vor ſich v͛gaz
0,2570 an den heiden wolt er daz
0,2571 In ſtríte rechen mít craft
0,2572 ſie brachten werde ritterſhaft
0,2573 Geoͤrſet ſtarc getzíret rích
0,2574 ſie leiten tzu dem lantgraven ſich
0,2575 Der ín groz͛ wirde ſie
0,2576 vn̄ vollen frolich enphíe
0,2577 An ín erfur der wiſe daz
0,2578 war vm ſie dem kvníge waren gehaz
0,2579 Daz binam er mít ſuzer rede ín
0,2580 vn̄ leite daz aller dinge hín
0,2581 Nu wart des lang͛ nicht gebiten
0,2582 er ſchuf daz ſi tzu ſamne ríten

0,2583 Eín and͛ helfe gelobten. fro
0,2584 was ír der kvníc gwido
0,2585 Alſo was ouch gar daz gotes her
0,2586 ín qvam nv choſt vf dem mer
0,2587 Von crıcͤhen venedie riche gar
0,2588 von jeuve manígen enden dar
0,2589 So brachten riche kovfman díe
0,2590 als dar an wolden gewínnen ſie
0,2591 Der wart rich daz her biraten
0,2592 díe tzwene die vor haten
0,2593 Gevangen langrave herman
0,2594 der ſtarcfurſtiger man
0,2595 Vn̄ grave lutolt an ir tyoſt
0,2596 vf der warte. der koſt
0,2597 Eínen grozen teil guldín díe
0,2598 der ſoldan mít golde loſte ſíe
0,2599 Síe lagen nv alle ſicher me
0,2600 dan ſie getan hetten e
0,2601 Sít ſich der furſte cvnrat
0,2602 ín ír helfe getzogen hat
0,2603 Mít ím der von monteral
0,2604 Reynolt d͛ menliche fral
0,2605 Lvdewig het eíne gewonheít
0,2606 daz er gerne tzu gwíden reít
0,2607 Dem kunige tzu eren tet er daz
0,2608 vn̄ ouch alſo daz er díe baz
0,2609 Gegen den vienden werlích
0,2610 mít den ſínen hette ſich
0,2611 Von ím ſelben eín vzerwelt
0,2612 was gar eín menlicher helt
0,2613 Sínes mvtes veſte gwido
0,2614 weren ouch bí ím geweſen ſo
0,2615 Díe an ſínem rínge lagen
0,2616 vn̄ harſlichtens phlagen
0,2617 Er het díe frantzoyſere
0,2618 alle walhen burgvndere
0,2619 Vnd͛ ín allen doch lif daz mere
0,2620 daz nícht bezzer rítter were
0,2621 Dan der lantgrave von duríngen
0,2622 ouch der hertzoge von lutríngen
0,2623 Iach ím des mít al den ſínen do
0,2624 ouch hetten ín gar díe dutſhen ſo
0,2625 Noch ſo ſagten ſie da bí
0,2626 daz er eín gut geſelle ſi
0,2627 Geweſt mit den ríttern wunneclich
0,2628 fro. milde troſtlich
0,2629 Daz tzímet allen furſten wol
0,2630 diz bí ír wirde weſen ſol

0,2631 Als mír tzu wizzene iſt getan
0,2632 vn̄ díe rede ich v͛nvmen han
0,2633 Nicht von mir ſelben ich die ſage
0,2634 vor veſꝑ tzít nach míttem tage
0,2635 Iz was da mít Cvnrate
0,2636 des worden tzu rate

